
O‘zbekiston Respublikasi Prezidentining 
q a R O R i

Davomi 3-betda

TaraQQiyoT odimlari

Keyingi yillarda parlamentimiz hamda davlat hokimiyati vakillik 
organlari faoliyatida izchil yangilanishlar, jumladan, davlat 
boshqaruvida siyosiy partiyalar rolini yanada kuchaytirish, vakillik 
organlariga saylangan deputat va senatorlarning parlament 
hamda mahalliy vakillik organlari faoliyatidagi masʼuliyati va 
faolligini oshirish borasida tizimli huquqiy islohotlar kechmoqda. 

Jumladan, 2023-yil 18-dekabr kuni qabul 
qilingan “Oʻzbekiston Respublikasining ayrim 
qonun hujjatlariga saylov va referendum 
oʻtkazish tartibini yanada takomillashtirishga 
qaratilgan oʻzgartirish va qoʻshimchalar 
kiritish toʻgʻrisida”gi qonun bilan Saylov 
kodeksi va amaldagi yettita qonunga saylov 
va referendumni tashkil etish hamda oʻtkazish 
tartibini mamlakatimiz siyosiy hayotida amalga 
oshirilgan tizimli islohotlar natijalariga, siyosiy-
huquqiy madaniyati yuksalib borayotgan 
xalqimiz talablariga, shuningdek, rivojlangan 
demokratik huquqiy davlatlarning ilgʻor 
amaliyotiga uygʻunlashtirishga qaratilgan 
oʻzgartirish va qoʻshimchalar kiritildi. 

Saylov kodeksiga kiritilgan yangi 
normalarga muvofiq, Oliy Majlis  

Qonun chilik palatasi deputatlari saylovini 
aralash saylov tizimi, yaʼni majoritar va 
proporsional saylov tizimi asosida oʻtkazish 
belgilandi. 

Zero, bugungi kunda dunyoning rivoj langan 
mamlakatlarida sinovdan muvaffaqiyatli 
oʻtgan, saylovchilarning xohish-istaklari, 
talablariga toʻla javob beradigan, saylovni 
aholi uchun eng maqbul shaklda tashkil 
etish va oʻtkazish tartiblari hamda saylov 
tizimlari mavjud. Ular, ayniqsa, aralash saylov 
tizimidan samarali foydalanib kelmoqda. 
Shu sababli Oliy Majlis Qonunchilik palatasi 
deputatlari saylovini aralash saylov tizimi 
asosida oʻtkazish tartibi belgilangan.

Dolzarb mavzu
HAR QARICH YER MANFAAT KELTIRISHI KERAK

Yerning hisobini aniq yuritish va samarali 
foydalanish qishloq xoʻjaligi, tadbirkorlik, 

ishlab chiqarish, qurilish, geologiya kabi 
koʻplab sohalar uchun juda muhim. Bugun 

sohada amalga oshirilayotgan tub islohotlar 
ana shu yoʻnalishlar rivojiga, boshqacha 
aytganda, har bir qarich yer xalqimizga 

manfaat keltirishiga xizmat qilishi kerak.

Oʻtgan yillar davomida geodeziya, 
kartografiya va kadastr sohasida qator muam-
molar toʻplanib qolgan edi. Birgina misol, 
oxirgi marta mamlakatimizda yer xatlovi 
oʻtkazilganiga 40 yildan oshdi. Qishloq 
xoʻjaligi yerlarini ajratish tartibi esa 22 
yil oldin qabul qilingan, bu esa bugungi 
islohotlar talabiga javob bermaydi. 

Shu bois, keyingi yillarda tizimni 
tubdan isloh qilishga doir qator meʼyoriy-
huquqiy hujjatlar qabul qilinib, kompleks 
chora-tadbirlar koʻrildi. Xususan, sohani 
tubdan isloh qilish maqsadida 2020-yil 

7-sentabrda Prezidentimizning “Yer hisobi 
va davlat kadastrlarini yuritish tizimini 
tubdan takomillashtirish chora-tadbirlari 
toʻgʻrisida”gi farmoni, 2022-yil 20-oktabrda 
yer hisobi va davlat kadastrlarini yuritish 
boʻyicha ishlarni toʻliq yangilangan 
formatda olib borish samaradorligini oshirish 
maqsadida “Oʻzbekiston Respublikasi Davlat 
soliq qoʻmitasi huzuridagi Kadastr agentligi 
faoliyatini yanada takomillashtirish chora-
tadbirlari toʻgʻrisida”gi qarori  qabul qilindi.

Davomi 2-betda

Davomi 4-betda

Oʻzbekiston ilk bor 1994-yilda 
dunyodagi yirik iqtisodiy 
tuzilma — Jahon savdo 
tashkilotiga aʼzo boʻlish 
uchun ariza topshirgan edi. 
Oradan 30 yil oʻtgan boʻlsa-
da, hamon ushbu tashkilotga 
kirish haqida gapiryapmiz. 
Bu jarayon keyingi yillarda 
jadallashdi. Toʻgʻri, orada 
tanaffuslar boʻldi, bir necha 
yillar davomida tashkilotga 
kirish harakati muzlatildi. 

faol ishtirok etmoqda. Ulardan biri taniqli 
va yosh  iqtisodchi Behzod Hoshimovdir. 
Markaziy Osiyo ishlari boʻyicha 
Oksus jamiyati, Amerika Iqtisodchilar 

assotsiatsiyasi va AQSHdagi Strategik 
menejment jamiyati aʼzosi B.Hoshimov 
Oʻzbekiston JSTga aʼzo boʻlish 
harakatining doimiy kuzatuvchilaridan. 

Uning bu masaladagi fikrlari, mulohazalari 
bilan qiziqdik.

— Bu boradagi saʼy-harakatlar yillar 
davomida sust kechganini koʻproq xohish 
yetarlicha boʻlmagani bilan izohlayman, 
— deydi iqtisodiy tahlilchi. — Chunki 
Oʻzbekistondek iqtisodiyotga ega 
mamlakatning JSTga kirishi tez kechadigan 
jarayon edi. Biroq bu masalaga unchalik 
ham jiddiy eʼtibor berilmagani sababi 
tashkilotga kirish uchun qoʻyiladigan 
talablar bilan bogʻliq. Mazkur talablar 
mamlakat iqtisodiyotining bozor iqtisodiyoti 
tamoyillariga oʻtishini taqozo etadi. Bu 
degani, davlatning iqtisodiyotga aralashuvi 
cheklanishi kerak.  Maqsad esa iqtisodiyot 
siyosatidagi xatolarni kamaytirish va xalqaro 
standartlarga moslashishga qaratilgan.

Tahlil JAHON SAVDO TASHKILOTIGA
A’ZOLIK

Bu ushbu jarayonni kuzatib borayotgan 
iqtisodchilarning fikri, tahlillari asosidagi 
qarashlari. Umuman, bu masalada 
qarashlar, tomonlar xilma-xil. Asosiysi, 
mutaxassislar oʻz fikrlari bilan jarayonda 

oddiy odamlar hayotida qanday 
oʻzgarishlarga yoʻl ochadi?

MA’NAVIY QUDRAT, DAXLDORLIK 
VA MAS’ULIYAT MAHSULI

TURIZM INFRATUZILMASINI 
YAXSHILASH BO‘YICHA TAKLIFLAR 

KO‘RIB CHIQILDI
Prezident Shavkat Mirziyoyev 16-iyul kuni hududlarda turizm 

infratuzilmasini yaxshilash va xorijiy turistlar oqimini ko‘paytirish 
chora-tadbirlari bo‘yicha taqdimot 

bilan tanishdi.
Bu haqda shu yil 3-iyun kuni boʻlib oʻtgan vi-

deoselektor yigʻilishi hamda tadbirkorlar bilan mu-
loqotda topshiriq berilgan edi. Ushbu topshiriqlar 
va bildirilgan takliflar asosida soha rivojiga qaratil-
gan qoʻshimcha chora-tadbirlar ishlab chiqildi.

Xususan, xorijiy turistlarni yurtimizga jalb qi-
lish uchun turizm tashkilotlarini aylanma mablagʻ 
bilan taʼminlash maqsadida Tiklanish va taraqqi-
yot jamgʻarmasidan 50 million dollar qiymatida 
alohida kredit liniyasi ochilmoqda. Bu kreditlar 
milliy valyutada yillik 17 foiz stavkada, 2 yillik 
imtiyozli davr bilan 10 yilga ajratiladi.

Salohiyati yuqori boʻlgan joylarda master- 
rejalar asosida turizm maskanlari barpo etiladi. 
Bunday hududlar infratuzilmasini yaxshilash 
uchun joriy yilda respublika byudjetidan 100 mil-
liard soʻm yoʻnaltiriladi. Shuningdek, ularning har 
biriga 50 million dollar miqdorida investitsiya jalb 
qilinadi.

Turizm sohasidagi tadbirkorlar uchun qator 
yengilliklar ham nazarda tutilmoqda. Ular orasi-
da avtobus va mikroavtobuslarni bojxona bojidan 
ozod etish, turoperator va hunarmandlarning 
xalqaro yarmarkalardagi xarajatining 50 foizini 
qoplab berish, xorijiy mehmonlar ishtirokida biz-
nes tadbirlar tashkil qilgan tadbirkorlarning foyda 
soligʻi 50 foizga kamaytirish kabi choralar bor.

Davlatimiz rahbari Oʻzbekistonning milliy tu-
rizm brendini yaratish zarurligini taʼkidlagan edi. 
Shunga muvofiq, maqsadli bozorlar talablaridan 
kelib chiqib, yurtimizdagi turizm turlari toʻgʻrisi-
da kontentlar yaratiladi. Ular xalqaro  media va 
ijtimoiy platformalar, jahon sport va sanʼat tad-

birlarida targʻib qilinadi. Bunga auditoriyasi katta 
boʻlgan xorijiy jurnalist, bloger va inflyuenserlar 
ham jalb qilinadi.

Sayyohlarga qulaylik yaratish maqsadida bar-
cha avia, temir yoʻl va avtobus qatnovlari haqida 
maʼlumot va chipta olish imkonini beradigan ya-
gona onlayn platforma ishga tushiriladi. Avia, 
temir yoʻl va avtobus chiptalarini kamida olti 
oy oldin savdoga chiqarish tizimi joriy qilinadi. 
Umumxalq bayramlari kunlarida qoʻshimcha avi-
aqatnovlar yoʻlga qoʻyiladi. Bular haqda munta-
zam ravishda ommaviy axborot vositalari va ijti-
moiy tarmoqlarda yoritib boriladi.

Soha uchun mutaxassislar tayyorlash masalasi 
ham muhim. Kelayotgan oʻquv yilidan boshlab, bu 
borada ham qator yangiliklar moʻljallanmoqda.

Jumladan, turizm va mehmonxona xoʻjaligi 
sohasida oʻquv dasturlari jahon reytingida birinchi 
100 talikka kiruvchi taʼlim muassasalarining ta-
jribasi asosida takomillashtiriladi. Bu sohada oliy 
taʼlim toʻrt yillikdan uch yillikka oʻtkaziladi. Ta-
labalarga bir vaqtning oʻzida ixtisosligi boʻyicha 
ishlab, kasbiy koʻnikmalarini bevosita ish joyla-
rida rivoj lantirish imkoniyati yaratiladi. Andijon, 
Buxoro, Samarqand va Urganch davlat universitet-
lari, Sharqshunoslik, Jahon tillari va “Ipak yoʻli” 
oliygohlarida gidlarni tayyorlash kurslari tashkil 
etiladi.

Davlatimiz rahbari bu chora-tadbirlar boʻ yicha 
hujjat ishlab chiqib, ijrosini samarali tashkil etish 
yuzasidan koʻrsatmalar berdi.

OʻzA

ATOQLI QORAQALPOQ SHOIRI VA MUTAFAKKIRI 
AJINIYOZ QO‘SIBOY O‘G‘LI TAVALLUDINING 200-YILLIGINI 

KENG NISHONLASH TO‘G‘RISIDA
Atoqli qoraqalpoq shoiri va mutafakkiri 

Ajiniyoz Qoʻsiboy oʻgʻli oʻzining betakror va 
sermazmun ijodi bilan xalqimiz madaniyati 
va adabiyotini rivojlantirish, yosh avlodni 
vatanparvarlik va ezgu gʻoyalar ruhida tarbi-
yalash, oʻzbek va qoraqalpoq xalqlari oʻrtasi-
dagi azaliy doʻstlik va ogʻizbirchilikni mus-
tahkamlashga munosib hissa qoʻshgan ulkan 
ijodkordir. Hassos shoirning sheʼr va doston-
larida aks etgan gumanistik falsafiy qarashlar 
el-yurtimiz qalbidan chuqur joy egallagan.

Xivadagi mashhur Shergʻozixon va Qut-
limurod inoq madrasalarida tahsil olgan bu 
ulugʻ siymo nafaqat mamlakatimizda, bal-
ki butun mintaqamizda xalqchil shoir, ye-
tuk muallim va ustoz, mohir xattot sifatida 
shuhrat qozongani, ayniqsa, eʼti borga mo-
likdir. Uning goʻzal asarlari turkman, qozoq, 
qirgʻiz va boshqa qardosh xalqlar tomonidan 
ham sevib oʻqilmoqda.

Ajiniyoz Qoʻsiboy oʻgʻli tavalludining 
200 yilligini nishonlash UNESCOning xalqa-
ro yubileylar rejasiga kiritilgani ham uning 
ijodiy merosi umumbashariy ahamiyatga ega 
ekanligidan dalolat beradi.

Ajiniyoz Qoʻsiboy oʻgʻlining betakror 
adabiy merosini yanada keng oʻrganish va 
ommalashtirish hamda tavalludining 200 yil-
ligini munosib nishonlash maqsadida:

1. Oʻzbekiston Respublikasi Madaniyat 
vazirligi, Oliy taʼlim, fan va innovatsiya-
lar vazirligi, Qoraqalpogʻis ton Respub-
likasi Joʻqorgʻi Kengesi,  Oʻzbekiston va 

Qoraqalpogʻiston Yozuvchilar uyushmalari, 
 UNESCO ishlari  boʻyicha milliy komissiya, 
Respublika Maʼnaviyat va maʼrifat markazi, 
Badiiy akademiya hamda jamoatchilik vakilla-
rining Ajiniyoz Qoʻsiboy oʻgʻli tavalludi ning 
200 yilligini mamlakatimizda keng nishon-
lash toʻgʻrisidagi takliflari maʼqullansin.

2. Ajiniyoz Qoʻsiboy oʻgʻli tavalludining 
200 yilligini nishonlash boʻyicha tashkiliy 
qoʻmita (keyingi oʻrinlarda — Tashkiliy 
qoʻmita) ilovaga muvofiq tarkibda tuzilsin.

3. Tashkiliy qoʻmita (A.Aripov) bir hafta 
muddatda Ajiniyoz Qoʻsiboy oʻgʻli tavallu-
dining 200 yilligini nishonlash hamda uning 
ijodiy merosini keng targʻib qilish boʻyicha 
quyidagi vazifalarni nazarda tutuvchi cho-
ra-tadbirlar dasturini tasdiqlasin hamda 
uning oʻz vaqtida, sifatli bajarilishini taʼmin-
lasin:

shoirning “Tanlangan asarlar” toʻp-
lamini oʻzbek va qoraqalpoq tillarida nashr 
qilish, uning hayoti va faoliyatiga bagʻishlab 
yaratilgan badiiy, ilmiy-ommabop asarlarni 
qayta chop etish va taqdimotlarini oʻtkazish;

davlat buyurtmasiga binoan Ajiniyoz 
Qoʻsiboy oʻgʻlining hayoti va faoliyatiga 
bagʻishlangan sahna asarlari hamda “Ajini-
yoz” badiiy-publitsistik filmini yaratish va 
ularning taqdimotlarini uyushtirish;

Nukus shahrida shoir ijodiga bagʻish-
langan “Ayt, sen Ajiniyozning qoʻshiqlari-
dan” mavzusida mamlakatimiz yosh ijodkor-
larining tanlovini, ijod maktablari oʻquvchi-

lari oʻrtasida Ajiniyoz Qoʻsiboy oʻgʻli hayoti 
va ijodiga bagʻishlangan insholar tanlovini 
oʻtkazish;

2024-yilning sentabr oyida Badiiy aka-
demiyaning Markaziy koʻrgazmalar zalida 
Ajiniyoz Qoʻsiboy oʻgʻlining hayoti va ijo-
diga bagʻishlangan kitoblar, tasviriy sanʼat 
asarlari va xalq amaliy sanʼati namunalari 
koʻrgazmasini oʻtkazish;

2024-yilning oktabr oyida Qoraqalpoq 
davlat universiteti hamda Alisher Navoiy no-
midagi Toshkent davlat oʻzbek tili va adabi-
yoti universitetida Ajiniyoz Qoʻsiboy oʻgʻli-
ning adabiy merosini oʻrganish mavzusida 
xalqaro ilmiy-amaliy konferensiyalar 
 uyushtirish;

Ajiniyoz nomidagi Nukus davlat peda-
gogika institutida shoir muzeyini tashkil 
 qilish;

Ajiniyoz Qoʻsiboy oʻgʻlining Moʻynoq 
tumanidagi qabrini obodonlashtirish va unga 
yodgorlik oʻrnatish, mazkur tumanda Ajini-
yoz Qoʻsiboy oʻgʻli nomidagi ekopark bar-
po etish;

mamlakatimizdagi oliy va oʻrta maxsus, 
professional, umumiy oʻrta taʼlim muassasa-
lari, mehnat jamoalari va mahallalarda  taniqli 

Oʻzbekiston Respublikasi 
              Prezidenti                                      Sh. MIRZIYOYEV

Toshkent shahri,
2024-yil 16-iyul

yozuvchi va shoirlar, olimlar ishtirokida 
Ajiniyoz Qoʻsiboy oʻgʻli tavalludining 200 
yilligiga bagʻishlangan uchrashuv va adabiy 
kechalar uyushtirish;

2024-yilning noyabr oyida Alisher Navoiy 
nomidagi Oʻzbekiston davlat akademik katta 
teatri hamda Berdaq nomidagi Qoraqalpoq 
davlat akademik teatrida Ajiniyoz Qoʻsiboy 
oʻgʻli tavalludining 200 yilligiga bagʻishlan-
gan tantanali adabiy-badiiy xotira kechala-
rini tashkil etish.

4. Oʻzbekiston Milliy axborot agentligi, Oʻz-
bekiston Milliy teleradiokompaniyasi, “Dunyo” 
axborot agentligi va boshqa ommaviy axborot 
vositalariga Ajiniyoz Qoʻsiboy oʻgʻli tavallu-
dining 200 yilligini nishonlash bilan bogʻliq 
tadbirlarni keng yoritish tavsiya etilsin.

5. Ushbu qarorda nazarda tutilgan chora- 
tadbirlarni moliyalashtirish tegishli vazirlik, 
idora va tashkilotlarga ajratilgan budjet mab-
lagʻlari, ularning byudjetdan tashqari mab-
lagʻlari hamda qonunchilik hujjatlari bilan 
taqiqlanmagan boshqa manbalar hisobidan 
amalga oshirilishi belgilansin.

6. Mazkur qarorning ijrosini nazorat qi-
lish Oʻzbekiston Respublikasi Bosh  vaziri 
A.N.Aripov zimmasiga yuklansin.

Mahalla targʻibot joyimiz, xonadonlar — asosiy ishimiz, 
har bir farzand kelajagi — maqsadimizdir!

ARALASH SAYLOV TIZIMI 
VA UNING O‘ZIGA XOS 

XUSUSIYATLARI

2 NIgOH YANGI O‘ZBEKISTON
Mintaqaviy va xalqaro tuzilmalar — BMT, JST, MDH, SHHT, TDT doirasidagi 
muloqotlar tobora chuqurlashib bormoqda. Shuningdek, mintaqamiz davlatlari 

rahbarlari maslahat uchrashuvlari va “Markaziy Osiyo plyus” formatidagi sammitlar 
kun tartibi yangi taklif va tashabbuslar bilan boyimoqda.

Qodir JOʻRAYEV,
Oliy Majlis Qonunchilik palatasi 
Xalqaro ishlar va parlamentlararo 
aloqalar qoʻmitasi raisi 
oʻrinbosari

Lutfulla SUVONOV,
“Yangi Oʻzbekiston” muxbiri

Boshlanishi 1-betda

Hozir oʻzbek-qirgʻiz munosabatlaridagi ijobiy oʻsish 
dinamikasini barcha jabhada kuzatish mumkin. 
Masalan, 2016-yildan 2023-yilgacha oʻzaro mahsulot 
ayirboshlash hajmi salkam 7 barobar oʻsib, 167,5 
million dollardan qariyb 1 milliard dollarga yetdi. 
Joriy yil boshidan buyon esa bu raqam 21 foiz oʻsib, 
salkam 400 million dollarni tashkil etdi.

Xalqaro hamkorlik

Dolzarb mavzu

Qarorda belgilangan vazifalar ijrosi doirasida 
Kadastr agentligining Toshkent geodeziya va 
kartografiya kolleji tuzilmasida yuridik shaxs 
maqomiga ega boʻlmagan “Kadrlarni qayta 
tayyorlash va ularning malakasini oshirish 
markazi” tashkil etildi.

Markaz bugungi kunda qoʻmita hamda 
tegish li idoralar rahbar xodimlari va 
mutaxassislarining yer tuzish, geodeziya, 
kartografiya, topografiya hamda davlat 
kadastrlari sohasida malakasini oshirish va 
qayta tayyorlash, amaldagi normativ-huquqiy 
hujjatlarni yetkazib berish va uslubiy yordam 
koʻrsatish borasida tizimli ishlarni amalga 
oshirmoqda.

Davlat kadastrlarining barcha yoʻnalish-
lari boʻyicha kadrlarni tayyorlash ishlarini 
takomillashtirish maqsadida oʻquv jarayoniga 
oliy taʼlim muassasalari professor-oʻqi-
tuvchilari, sohada koʻp yillik amaliy tajribaga 
ega mutaxassislar, maslahatchi va ekspertlar 
jalb etilmoqda.

Natijada malakali kadrlar orqali tizim 
faoliyati yanada shaffoflashtirildi, jarayonlar 
esa raqamlashtirildi. Bu orqali qogʻozbozlikka 
barham berildi.

Taʼkidlash joizki, hududlardagi iqtisodiy 
oʻsish, oziq-ovqat xavfsizligi, ish oʻrinlari va 
investitsiya oqimi, avvalo, yerga bogʻliq. Agar 
raqamlarga eʼtibor beradigan boʻlsak, oxirgi 
uch yilda raqamlashtirish hisobiga 40 million 
gektar yoki jami yerlarning 90 foizi kadastrda 
davlat roʻyxatidan oʻtkazildi. 

Prezidentimiz raisligida oʻtgan yil 21-noyabr 
kuni yer resurslaridan oqilona foydalanish, yer 
hisobini yuritish hamda kadastr xizmatlarining 
sifatini yaxshilash masalalari yuzasidan 
oʻtkazilgan videoselektor yigʻilishida soha 

2016-yildan ikki mamlakat oʻrtasidagi 
munosabatlarning yangi yuksalish davri 
boshlandi. Bunga ikki davlat yetakchilari 
oʻrtasidagi toʻgʻridan toʻgʻri va samarali 
muloqotlarning misli koʻrilmagan yuqori 
darajasi ham yaqindan yordam berib 
kelmoqda. Bugunga kelib davlatlar oʻrtasida 
hech qanday siyosiy muammo qolmadi. 
Prezident Sadir Japarov “Qirgʻiziston uchun 
Oʻzbekiston juda yaqin qoʻshni, sodiq doʻst 
va ishonchli strategik hamkordir”, deya 
taʼkidladi.

Hozir oʻzbek-qirgʻiz munosabatlaridagi 
ijobiy oʻsish dinamikasini barcha jabhada 
kuzatish mumkin. Masalan, 2016-yildan 
2023-yilgacha oʻzaro mahsulot ayir boshlash 
hajmi salkam 7 barobar oʻsib, 167,5 million 
dollardan qariyb 1 milliard dollarga yetdi. Joriy 

yil boshidan buyon esa bu raqam 21 foiz oʻsib, 
salkam 400 million dollarni tashkil etdi.

Yaqin istiqbolda mamlakatlar oʻzaro tovar 
aylanmasi summasini 2 milliard dollarga 
yetkazishni rejalashtirmoqda. Ushbu marraga 
erishish uchun yetarli salohiyat va imkoniyat 
mavjud. Eng muhimi, hamkorlikka intilish 
har ikki tomonda ham kuchli namoyon 
boʻlmoqda.

Bugun tomonlar transport-
kommunikatsiya, energetika, suv xoʻjaligi 
va boshqa turli sohalarda oʻzaro hamkorlikni 
kengaytirib bormoqda. Ikki mamlakat 
chegaraoldi viloyatlari hokimlari kengashi 
ham tashkil qilingan. Shu paytgacha uning 4 
ta yigʻilishi boʻlib oʻtdi.

Mamlakatimizda Qirgʻiziston kapitali 
ishtirokida 260 dan ortiq korxona fao-
liyat yuritmoqda. Qoʻshni davlat hududida 
Oʻzbekiston rezidentlari ishtirokida 70 ta 
korxona ishlamoqda.

Ikki davlat oʻrtasida madaniy-gumanitar 
sohadagi hamkorlik alohida oʻringa ega. Hozir 
qardosh hamda qondosh oʻzbek va qirgʻiz 
xalqlarini bir-biriga yanada yaqinlashtirishga 
xizmat qiluvchi qator madaniy-maʼrifiy 
tadbirlar oʻtkazib kelinmoqda. Jumladan, 
2023-yilda Oʻsh shahridagi Bobur nomli 
davlat akademik oʻzbek musiqali drama 
teatri Oʻzbekiston tomonidan toʻliq 

rekonstruksiya qilindi. Yurtimizda buyuk 
yozuvchi Chingiz Aytmatov tavalludining 
95-yilligiga bagʻishlangan “Ikki xalqning 
suyukli oʻgʻloni” kitobi taqdimoti hamda 
qoʻshma konsert dasturi koʻtarinki kayfiyatda 
oʻtkazildi.

Bundan tashqari, joriy yil aprelda Buxoro 
shahrida Xalqaro turk madaniyati tashkiloti 
(TURKSOY) bilan hamkorlikda tashkil 
etilgan turkiy davlatlar yosh ijodkorlari 

anjumani hamda Xiva shahrida oʻtkazilgan 
“Lazgi” xalqaro raqs festivalida Qirgʻiziston 
delegatsiyalari faol ishtirok etdi.

Koʻp qirrali hamkorligimizda parla-
mentlararo aloqalar ham muhim oʻrin tutadi. 
Prezidentimizning 2017-yili Qirgʻizistonga 

davlat tashrifi davomida Oliy Majlis va 
Jogorku Kenesh oʻrtasida parlamentlararo 
hamkorlik boʻyicha memorandum imzolangan 
edi. Bugun parlamentlararo aloqalar ushbu 
memorandum  asosida izchil va tizimli asosda 
rivojlanib bormoqda.

Parlamentlar oʻrtasidagi hamkorlikni 
yuqori darajaga olib chiqish maqsadida 
2020-yili Parlamentlararo komissiya 
tashkil qilindi. Hozir mazkur komissiya 
yigʻilishlari muntazam tus olgan. 
Uning toʻrtinchi majlisi joriy yil iyunda 
 Choʻlponota shahrida oʻtdi.

Bir qarashda ancha chigal va yechimi 
yoʻqdek koʻringan chegara masalasi 
tomonlarning qatʼiy xohish-irodasi tufayli 
2022-yili alohida shartnoma orqali uzil-kesil 
hal qilindi. Ushbu shartnoma Oʻzbekiston 
Respublikasi Oliy Majlisi hamda Qirgʻiz 
Respublikasi Jogorku Keneshi tomonidan 
ratifikatsiya qilingach, 2023-yilda kuchga 
kirdi. Oʻtgan vaqt ichida mamlakatlarimiz 
oʻrtasidagi davlat chegaralarining umumiy 
uchastkasini toʻliq  demarkatsiya va 
delimitatsiya qilish ishlari yakunlandi.

mutasaddilariga bir qator vazifalar belgilab 
berilgandi.

— Yerning davlat roʻyxatidan oʻtkazilishi 
bizga tadbirkorlik subyektlari, jismoniy va 
yuridik shaxslar egaligida boʻlgan mavjud 
yer uchastkalari chegara maydonlari, 
ularning huquq turini belgilovchi hujjatlari 
toʻgʻrisidagi maʼlumotlarni umumlashtirib, 
elektron maʼlumotlar bazasini shakllantirish 
imkonini berdi, — deydi Kadastr agentligi 
bosh mutaxassisi Bekzod Otabekov. — Bu 
bilan aholi va tadbirkorlik subyektlari 
uchun qator qulayliklar yaratildi. Natijada 
boʻsh yer uchastkalarini aniqlash, 
nizoli holatlarning oldini olish yoki 
yer ajratish bilan bogʻliq hujjatlarni 
tayyorlash kabi jarayonlarda qator 
yengilliklarga ega boʻldik.

Elektron maʼlumotlar bazasi 
shakllantirilgani aholi va yuridik 
shaxslarga yoki yer uchastkasini olishni 
maqsad qilgan fuqarolarga kelgusida 
kelib chiqishi mumkin boʻlgan nizoli 
holatlarning oldini olishga xizmat qilishi 
bilan ahamiyatli.

Sohada zamonaviy aerofotokamera 
va dronlar qoʻllanilayotgani natijasida koʻp 
zaxiralar aniqlanmoqda. Shuning uchun 
Kadastr agentligiga tuman va shahar hokimlari 
bilan birgalikda oʻtgan yil yakunigacha 
aerosuratga olish ishlarini Toshkent shahri 
va viloyati hamda vodiy viloyatlarida, joriy 
yilda esa qolgan hududlarda toʻliq yakuniga 
yetkazish vazifasi qoʻyilgan edi.

— Topshiriq ijrosini taʼminlash maqsadida 
ayni paytga qadar 45 ming 600 kvad rat 
kilometrdan ortiq maydon aerosuratga olindi, 
— deydi Kadastr agentligi boʻlim boshligʻi 
Ixtiyor Ergashev. — Aerosuratga olish ishlari 
joyning hozirgi holatdagi koʻrinishini tasvirlash 
uchun kerak. Va oʻsha joyning holati asosida 
yerdan foydalanish yoki oʻzboshimchalik bilan 
yerni egallab olish kabi qonunbuzilish holatlari 
aniqlanadi.

Aerosuratga olish ishlari, asosan,  Buxoro, 
Jizzax va Sirdaryo viloyatlariga toʻgʻri keladi. 
Natijada ular yordamida tizim tashkilotlari 
joylarning oʻrta fotoplanlarini yaratmoqda. 
Undan yer nazorati, kadastr hisobini yuritish, 
topografik xaritalarni tuzish ishlarida 
foydalanib kelinmoqda.

Yana bir muhim jihat. Yigʻilishda agentlik 
va 10 ta oliy oʻquv yurti rektorlari hamkorligida 
zamonaviy laboratoriyalar tashkil qilish, yangi 
oʻquv adabiyotlar bilan taʼminlash va xorijdan 
malakali mutaxassislar olib kelish borasida ham 
koʻrsatmalar berilgan edi.

— Shu yil aprelida Oliy taʼlim, fan va in-
novatsiyalar vazirligi bilan sohada salohiyatli 
kadrlarni tayyorlash, oliygoh bitiruvchilarini 
kadastr sohasida malaka oshirish amaliyotini 
tashkil etish va tizimni tajribali mutaxassislar 

va xoʻjalik resurslaridan oqilona foydalanish, 
ularni muhofaza qilishni bosh qarish tizimini 
takomillashtirish hamda hududlarning tabiiy-
iqtisodiy salohiyatini majmuaviy tahlil etish 
va baholash bugungi kunning eng zarur 
masalalaridan biri hisoblanadi.

Bozor iqtisodiyotining asosiy ele-
mentlaridan boʻlgan kadastr tizimi 
 rivojlanishning asosiy tamoyillari va 
mazmuniga toʻla muvofiq keladi hamda 
iqtisodiy sohalardagi islohotlarni 

chuqurlashtirishda muhim rol oʻynaydi.
Shahar va tumanlar chegaralarini bel-

gilash ham agentlik oldida turgan dol-
zarb vazifalar sirasidan hisoblanadi. 
Ayni maqsadda Kadastr agentligi to-
monidan oʻtgan yili Qoraqalpogʻis-
ton Respublikasi, Xorazm, Buxoro, 
Surxondaryo, Qashqadaryo, Samar-

qand va Navoiy viloyatlari chegaralari belgi-
lanib, chegara tavsifi va chizmalari hududiy 
hokimliklarga taqdim etilgan. Joriy yilning 
oʻtgan davrida esa qolgan hududlar va 194 
shahar hamda tumanning chegaralari belgi-
lanib, hududiy komissiyalarda koʻrib chiqish, 
tasdiqlash uchun taqdim etildi. Ayni paytda 
beshta viloyat ning hududiy komissiyalari 
ushbu jarayonni yakunlab, Vazirlar Mahka-
masiga kiritish uchun tayyorladi. 

Bundan tashqari, chegara chizigʻi va 
tavsiflari chizmalari tayyorlangan 194 shahar 
va tumandan hozirgi kunda 22 tasiniki 
hududiy kengashlarda tasdiqlangan boʻlsa,  
39 tasiniki chegara chizigʻini tasdiqlash uchun 
hududiy kengashlarga kiritilgan. Qolgan 
tuman va shaharlar chegaralarini belgilash 
boʻyicha tayyorlangan hujjatlar kelishish va 
kengashlarga kiritish jarayonida.

Taqdim etilgan davlat kadastrlari 
maʼlumotlari asosida yangi integratsiyalashgan 
geografik axborot tizimi ishga tushirildi 
va yer maydonlarining elektron xaritalari 
yaratildi. Ushbu axborot bazasi vazirliklar, 
davlat qoʻmitalari, mahalliy hokimliklar, soliq 
organlari, yuridik va jismoniy shaxs lar uchun 
zarur maʼlumotlarni qiyinchiliksiz olishga 
xizmat qilmoqda. 

Markaz xorijiy davlatlar va xalqaro 
tashkilotlar tomonidan mamlakatimizda 
sohani rivojlantirish va takomillashtirishga 
koʻmaklashish maqsadida ajratilayotgan 
grantlar asosida soha mutaxassislarini xorijda 
qayta tayyorlash va malakasini oshirish, tajriba 
almashishni yoʻlga qoʻyish borasida izlanyapti.

Davlatimiz rahbarining joriy yil 8-iyuldagi 
“Hududlarning iqtisodiy salohiyatini roʻyobga 
chiqarish va boʻsh yer uchastkalaridan samarali 
foydalanish chora-tadbirlari toʻgʻrisida”gi 
qarori ham ayni maqsadlarga xizmat qilishi 
bilan ahamiyatlidir.

Ushbu hujjatga muvofiq, endilikda har bir 
shahar va tuman hududiy imkoniya ti va drayver 
sohalaridan kelib chiqib, ishlab chiqiladigan 
master-rejalar asosida rivoj lantiriladi. 

Taʼkidlash joizki, mamlakatimizda xizmat 
koʻrsatish va servis sohasi jadal rivojlanib 
bormoqda. Shu bilan birga, hududlarda 
zamonaviy turar joy binolari va ijtimoiy 
soha obyektlarining bunyod etilishi yerning 
qimmatli resursga aylanishiga olib keldi. Agar 
bu jarayonda qurilish uchun yer ajratish ishlari 
maʼlum bir talablar asosida tashkil etilmasa, 
koʻplab muammolar yuzaga kelishi mumkin. 

Birinchidan, shaharsozlik va qurilish 
normalari buzilishi, ikkinchidan, xususiy 
mulk daxlsizligiga putur yetish ehtimoli 
katta. Mazkur qaror esa sohada yuzaga 
kelayotgan muammolarni bartaraf etish, 
hududlar qiyofasini zamonaviy talablar asosida 
rivojlantirish, yerdan foydalanish tartiblarini 
takomillashtirishda huquqiy asos vazifasini 
oʻtaydi.

— Qarorga muvofiq, joriy yilda toʻrt xil 
yoʻnalishda 136 ta master-reja tayyorlanadi, 
— deydi Iqtisodiyot va moliya vazirligi 
boʻlim boshligʻi Sharofiddin  Sharipov. — 
Ular hududning infratuzilmaga boʻlgan 
ehtiyojini baholash, shu jumladan, boʻsh yer 
uchastkalarida amalga oshiriladigan investitsiya 
loyihalari uchun zarur tashqi muhandislik-
kommunikatsiya infratuzilma obyektlari 
parametrlarini aniqlashda muhim ahamiyat 
kasb etadi. Eʼtiborli jihati, master-rejalar aholi 
va tadbirkorlik subyektlarining takliflari asosida 
ishlab chiqiladi. 

Xususan, birinchi yoʻnalishda 38 ta tuman 
va shaharda urbanizatsiya jarayonlarini 
jadallashtirish hamda aglomeratsiya hududlarini 
tashkil etishga qaratilgan  master-rejalar ishlab 
chiqiladi. Unda, asosiy eʼtibor aholining 

dam olishi uchun qulay sharoitlar yaratishga 
qaratiladi.

Ikkinchi yoʻnalishda mavjud turizm 
salohiyatidan toʻliq foydalanilmayotgan 20 ta 
tuman va shahar tanlab olindi. Bunda turizm 
salohiyatidan toʻliq foydalanish, mahalliy 
va xorijlik sayyohlarni jalb qilish, turizm 
maskanlarini tashkil etish masalalari oʻrin olgan 
master-rejalar ishlab chiqiladi.

Uchinchi yoʻnalishda germaniya xalqaro 
hamkorlik tashkiloti bilan hamkorlikda 10 
ta tuman va shaharni kompleks iqtisodiy 
rivojlantirishga qaratilgan master-rejalar ishlab 
chiqiladi. Toʻrtinchi yoʻnalishda xalqaro 
avtomobil yoʻllari boʻyida joylashgan 68 ta 
shahar va tumanda yoʻl boʻyi infratuzilmasini 
rivojlantirish maqsad qilingan.

Hujjat talablari asosida 2024-yil 1-avgustdan 
joriy yil yakuniga qadar belgilangan master-
rejalarga muvofiq, zamonaviy xizmat koʻrsatish 
majmualari va servis obyektlari, shu jumladan, 
joylashtirish vositalari, turar joylar, savdo-
koʻngilochar markazlarni tashkil qilish uchun 
master-reja hududidagi yer uchastkalari auksion 
savdolariga chiqariladi.

Qaror bilan master-rejalarning asosiy 
yoʻnalishlari belgilab berildi. Xususan, 
aholi ehtiyojidan kelib chiqib, koʻp qavatli 
va yakka tartibdagi uy-joylar maj mualarini 
tashkil qilish, aholi gavjum boʻlgan shahar 
hududlaridan oqib oʻtuvchi suv boʻylarini 
obodonlashtirish, piyodalar va velosiped 
yoʻlaklarini qurish, ular atrofida yengil 
konstruksiyali koʻchma savdo va servis 
shoxobchalarini tashkil etish, hududlarda 
aholi, turistlar va tadbirkorlik subyektlari 
uchun qulay sharoitlar yaratish yoʻnalish-
larning muhim qismi hisoblanadi.

Hujjatga koʻra, hududlarning ixtisoslashu-
vini hisobga olgan holda master-rejalar soni va 
koʻlamidan kelib chiqib, ularni ishlab chiqish va 
amalga oshirish boʻyicha Loyiha ofislari tashkil 
qilinadi.

Loyiha ofislari tuman va shaharlarda 
master-reja hududlarini aniqlash, tegishli 
tashkilotlar bilan birgalikda ushbu hududlar 
chegaralarini belgilash va uning tasdiqlanishini 
taʼminlaydi. Master-rejalarni ishlab chiqishda 
buyurtmachilar bilan yaqindan ishlab, ularga 
texnik topshiriqlarni tayyorlash, jarayonga 
jalb etiladigan tashkilotlarni aniqlashga 
koʻmaklashadi. Shu bilan birga, master-
rejalarga muvofiq yer uchastkalarini auksion 
savdolariga chiqarish va tashabbuskorlarni jalb 
qilishni tashkil qiladi.

Bir soʻz bilan aytganda, mazkur qaror 
urbanizatsiya jarayonlarini tezlashtirish, 
uy-joylar va ijtimoiy soha inshootlarining 
kompleks tarzda barpo etilishi, turizm va 
xizmat koʻrsatish tarmogʻining kengayishi, 
yangi ish oʻrinlari yaratilishi hamda aholi uchun 
qulayliklar oshishiga xizmat qiladi.

O‘ZBEKISTON — QIRG‘IZISTON: O‘ZARO MUNOSABATLARDA 
IJOBIY O‘SISH DINAMIKASI

Yon qoʻshnimiz Qirgʻiziston mamlakatimizning Markaziy Osiyodagi 
eng muhim hamkorlaridan. Davlatlarimiz oʻrtasida diplomatik aloqalar 
oʻrnatilgan 1993-yildan buyon oʻzaro munosabatlarni tartibga soluvchi 
250 dan ziyod hujjat qabul qilingan. Eng asosiylari sifatida Oʻzbekiston 
Respublikasi va Qirgʻiz Respublikasi oʻrtasida Abadiy doʻstlik toʻgʻrisidagi 
shartnoma, Strategik sheriklik, doʻstlik, yaxshi qoʻshnichilik va ishonchni 
mustahkamlash toʻgʻrisidagi deklaratsiya hamda Har tomonlama strategik 
sheriklik toʻgʻrisidagi deklaratsiya kabilarni sanab oʻtish mumkin.

HAR QARICH YER MANFAAT KELTIRISHI KERAK
bilan toʻldirish maqsadida qoʻshma qaror qabul 
qilindi, — deydi Kadastr agentligi bosh mu-
taxassisi gulchehra Abdullayeva. — Mazkur 
 hujjatga koʻra, 10 ta oliy taʼlim muassasasi, 
xususan, Davlat kadastrlar markaziy apparati-
da Oʻzbekiston milliy universiteti kafedra-

Bu esa, oʻz navbatida, oʻzaro bordi-keldilarni 
keskin koʻpaytirish, sanoat kooperatsiyasini 
kengaytirish, aholining birlamchi ehtiyojlarini 
taʼminlash uchun chegara hududida oʻsimlik 
va chorva mahsulotlarini qayta ishlash boʻyicha 
qoʻshma korxonalar tashkil etish imkonini 
bermoqda.

Xitoy — Qirgʻiziston — Oʻzbekiston 
strategik temir yoʻlini qurish boʻyicha 
dastlabki aniq qadamlar tashlandi,  Qambarota 
gES-1ni ishga tushirish lo yihalari boʻyicha 
erishilgan davlatlararo ahdlashuvlar hayotga 
tatbiq etilmoqda.

Mintaqaviy va xalqaro tuzilmalar — 
BMT, JST, MDH, SHHT, TDT doirasidagi 
muloqotlar tobora chuqurlashib bormoqda. 
Shuningdek, mintaqamiz davlatlari rahbarlari 
maslahat uchrashuvlari va “Markaziy Osiyo 
plyus” formatidagi sammitlar kun tartibi 
yangi taklif va tashabbuslar bilan boyimoqda.

Prezident Sadir Japarovning 
mamlakatimizga tashrifi munosabatlarimizda 
tarixiy sahifa ochishi shubhasiz. Boʻlajak oliy 
darajadagi uchrashuvlar, ochiq va konstruktiv 
ruhdagi muloqotlar yaxshi qoʻshnichilik 
va oʻzaro manfaatli hamkorlikni yanada 
rivojlantirish yoʻlida mushtarak irodani 
namoyon etadi. Oʻzaro munosabatlarni yangi 
mazmun-mohiyat bilan toʻldiradi.

Suv-energetika, transport-kommuni kat - 
siya tarmoqlari, savdo-sotiq, toʻqi ma-
chilik, avtomobilsozlik, madaniy-guma-
nitar yoʻnalishlar bundan keyin ham 
hamkorligimizning muhim yoʻnalishi boʻlib 
qolishini hozirdan prognoz qilish mumkin.

Biz oʻzbek-qirgʻiz munosabatlarining 
dinamik ravishda izchil rivojlanib bora-
yotganidan benihoyat mamnunmiz. Endigi 
vazifa — barqaror oʻsish surʼatini muttasil 
oshirib borish va xalqlarimizning umumiy 
farovonligini taʼminlash yoʻlida har tomonlama 
hamkorlikni yanada chuqurlashtirish, 
munosabatlarimizni ittifoqchilik maqomiga 
koʻtarishdan iborat.

si, Davlat kadastrlar palatasi Toshkent shahar 
boshqarmasida Texnika universiteti, Respublika 
aerogeodeziya markazining Qoraqalpogʻiston 
Respublikasi, Fargʻona, Surxondaryo, Sirdaryo, 
Qashqadaryo va boshqa viloyatlarda hudud-
lararo kafedra filiallari ochildi hamda sohaga 
oid zamonaviy asbob-uskunalar bi lan taʼmin-
landi, moddiy-texnik bazasi mus tahkamlandi. 
Hozir bu joylarda ish faoliyati bosh langan. 
Oliy taʼlim muas sasalari talabalari amaliyotni  
dala poligonlari va bevosita ana shu filial larda 
oʻtamoqda.

Shu bilan birga, joriy yilning oʻtgan davrida 
kadastr sohasida faoliyat yuritadigan 30 dan 
ortiq mutaxassis xorijning nufuzli tashkilot va 
kompaniyalarida malaka oshirdi. 

Mamlakatimiz xalq xoʻjaligining barcha 
tarmoqlarida oʻtkazilayotgan iqtisodiy 
islohotlar rivojlanishini hisobga olib, tabiiy 

Oliy Majlis Qonunchilik palatasiga aralash saylov tizimi boʻyicha saylov 

oʻtkazilishi munosabati bilan har bir saylovchiga saylov kuni majoritar saylov 

Boshlanishi 1-betda

TaraQQiyoT odimlari

Xudoyor MAMATOV,
Markaziy saylov komissiyasi kotibi, 
yuridik fanlar doktori, 
professor

“

”

saylovda 
ishtirok etgan saylovchi-
larning 40 foizi qaysidir 

siyosiy partiyani yoqlab ovoz bergan 
bo‘lsa, demak, mazkur siyosiy partiya 

Qonunchilik palatasida mavjud 
75 ta deputatlik o‘rnining 
40 foizi, ya‘ni taxminan 
30 ta deputatlik o‘rnini 

qo‘lga kiritgan 
hisoblanadi.

Aralash saylov tizimi

Aralash saylov tizimi oʻzida ikkita — 
proporsional va majoritar saylov tizimini 
uygʻunlashtirgan. Unda vakillik organidagi 
deputatlik oʻrinlarining bir qismi deputatlikka 
nomzodlarning partiya roʻyxatiga muvofiq 
siyosiy partiyalarga berilgan ovozlarga 
mutanosib ravishda, ikkinchi qismi esa 
bevosita siyosiy partiya tomonidan bir 
mandatli saylov okruglaridan koʻrsatilgan 
deputatlikka nomzodlarga berilgan ovozlar 
natijasiga koʻra taqsimlanadi. 

Mamlakatimizda Oliy Majlis Qonunchilik 
palatasi deputatlarining joriy yil oktabrda 
rejalashtirilgan saylovi ham aynan aralash 
saylov tizimi asosida oʻtkaziladi.

Bunda Qonunchilik palatasining 75 
deputati avvalgidek bevosita bir mandatli 
saylov okruglaridan, qolgan 75 deputat 
siyosiy partiyalarning saylovda olgan 
ovozlari soniga proporsional tarzda, partiya 
tomonidan taqdim etilgan deputatlikka 
nomzodlar roʻyxati boʻyicha saylanadi. 

Majoritar saylov tizimi boʻyicha siyosiy 
partiya bir mandatli saylov okruglarining 
har biridan bittadan, jami 75 ta deputatlikka 
nomzodni koʻrsatish huquqiga ega. 
Proporsional saylov tizimida yagona saylov 
okrugi boʻyicha siyosiy partiya tomonidan 
taqdim etilgan deputatlikka nomzodlarning 
roʻyxatiga kamida 75, koʻpi bilan 100 nafar 
nomzod kiritilishi lozim. 

Saylov kodeksi talablariga muvofiq, 
partiya roʻyxatiga kiritilgan nomzodlar ushbu 
siyosiy partiyaning aʼzolari yoki partiyasiz 
boʻlishi mumkin. Boshqa siyosiy partiyaning 
aʼzolari ushbu roʻyxatga kiritilishi mumkin 
emas. Ayni bir nomzod faqat bitta partiya 
roʻyxatiga kiritiladi.

Bir mandatli saylov okruglari boʻ-
yicha koʻrsatilgan nomzodlar ham partiya 
roʻyxatiga kiritilishi mumkin emas. 
Deputatlikka nomzodlarni tanlash tartibi 
siyosiy partiyalar tomonidan mustaqil 
ravishda belgilanadi.

Ayollarning soni bir mandatli saylov 
okruglari boʻyicha, shuningdek, partiya 
roʻyxati asosida siyosiy partiyadan 
koʻrsatilgan deputatlikka nomzodlar sonining 
kamida qirq foizini (avval bu miqdor oʻttiz 
foiz edi) tashkil etishi kerak. Bunda partiya 
roʻyxatidagi ketma-ketlikda kamida har besh 
nomzodning ikki nafari ayol kishi boʻlishi 
lozim. 

Oliy Majlis Qonunchilik palatasiga aralash 
saylov tizimi boʻyicha saylov oʻtkazilishi 
munosabati bilan har bir saylovchiga saylov 
kuni majoritar saylov tizimi boʻyicha bitta, 
proporsional saylov tizimi boʻyicha ham 
bitta, jami ikkita saylov byulleteni beriladi.  

Bu yerda quyidagilarga alohida eʼtibor 
berish lozim:

— majoritar saylov tizimida: bir 
mandatli saylov okruglari boʻyicha 
oʻtkaziladigan saylovda saylov byulleteniga 
siyosiy partiyalar tomonidan koʻrsatilgan 
deputatlikka nomzodlarning ism-sharifi 
kiritilgan boʻladi; 

— proporsional saylov tizimida: 
Qonunchilik palatasi deputatlarining yagona 
saylov okrugi boʻyicha oʻtkaziladigan 
saylovda saylov byulleteniga saylovda 
ishtirok etayotgan siyosiy partiyalarning 
nomi kiritiladi.

Saylov byulletenini toʻldirishda saylovchi 
mustaqil ravishda qaror qabul qiladi, oʻz 
xohish-irodasini erkin ifoda etadi, shu 
tariqa oʻzi maʼqul deb topgan deputatlikka 
nomzodni yoki siyosiy partiya ni yoqlab ovoz 
beradi.

Majoritar saylov tizimi

Majoritar saylov tizimi davlat hokimiyati 
va mahalliy hokimiyat vakillik organlarini 
(parlament, xalq deputatlari mahalliy 
kengashlari, mahalliy oʻzini oʻzi boshqarish 
organlari va boshqalar), shuningdek, davlat 
rahbarini saylash uchun oʻtkaziladigan saylov 
tizimi boʻlib, unda, asosan, bir mandatli 
saylov okrugi boʻ yicha ovoz berishda ishtirok 
etgan saylovchilarning boshqa nomzodlarga 
nisbatan koʻproq ovozini olgan nomzod 
saylangan hisoblanadi. Kam ovoz olgan 
nomzodlar uchun berilgan saylovchilar ovozi 
inobatga olinmaydi. Masalan, Hindiston, 
Buyuk Britaniya, AQSH va Meksika kabi 
davlatlarda majoritar saylov tizimi mavjud. 

Hozirgi zamon konstitutsiyaviy hu quqida 
majoritar saylov tizimining uchta turdagi 
koʻrinishi — mutlaq, malakali hamda nisbiy 
koʻpchilik ovozga asos langan koʻrinishlari 
mavjud.

Mutlaq koʻpchilik ovoziga asoslangan 
majoritar saylov tizimida bir mandatli saylov 
okruglari boʻyicha koʻrsatilgan nomzodlar 
uchun ovoz berishda ishtirok etgan 
saylovchilar yarmidan koʻpining (50 foiz 
+ 1 va undan ortiq) ovozini olgan nomzod 
saylangan hisoblanadi. Bunday saylov tizimi 
Rossiya, Ukraina, Finlyandiya, Polsha, 
Chexiya, Litva kabi davlatlarning parlament 
deputatlari saylovlarida amal qiladi. 

Koʻppartiyaviylik sharoitida 
oʻtkaziladigan saylovlarning birinchi 
turidayoq ovoz berishda ishtirok etgan 
saylovchilar yarmidan koʻpining ovozini 
toʻplash oʻta murakkab. Agar bir mandatli 
saylov okrugidan uch yoki undan ortiq 
nomzod saylovda ishtirok etayotgan boʻlsa-
yu, birinchi tur saylovida hech bir nomzod 
mutlaq koʻpchilik ovozni toʻplay olmasa, 
unda saylov okrugi boʻyicha saylovchilarning 
eng koʻp ovozlarini toʻplagan ikki nomzod 
oʻrtasida takroriy ovoz berish oʻtkaziladi.

Mustaqillik yillarida mamlakatimizda 
oʻtkazilgan saylovlar amaliyotidan 
maʼlumki, besh nafar nomzod ishtirok etgan 
bir mandatli saylov okruglarida birinchi 

turdayoq ovoz berishda ishtirok etgan 
saylovchilarning koʻpchiligi ovozini olishda 
muayyan qiyinchiliklar kuzatilgan. Shuning 
uchun saylovlarda ikkinchi turlar oʻtkazib 
kelingan. Masalan, 2019-yilda Oliy Majlis 
Qonunchilik palatasining bir yuz ellikta bir 
mandatli saylov okrugidan 25 tasida ikkinchi 
tur saylovi, yaʼni takroriy ovoz berish boʻlib 
oʻtgan. Bu, albatta, vakillik organlarini 
toʻliq shakllantirishda qoʻshimcha vaqt talab 
qiladi. Takroriy ovoz berishni tashkil etish 
va oʻtkazish uchun qoʻshimcha resurs va 
mablagʻ sarflanadi.

Malakali koʻpchilik ovozga asoslangan 
majoritar saylov tizimida bir mandatli saylov 
okruglari boʻyicha koʻrsatilgan nomzodlar 
uchun ovoz berishda ishtirok etgan 
saylovchilarning qonunchilikda belgilangan 

talabga muvofiq 2/3 yoki 3/4 qismi ovozini 
olgan nomzod saylangan hisoblanadi. 
Koʻrinib turibdiki, bu usul mutlaq koʻpchilik 
ovoziga asoslangan majoritar saylov 
tizimidan ham murak kabroq.

Amaliyotda asosan, bu usuldan koʻproq 
Konstitutsiya, konstitutsiyaviy qonunlarni 
qabul qilish yoki Konstitutsiyaga oid boshqa 
masalalarni hal etishda, ayrim hollarda dav-
lat va hukumat rahbarini saylashda foydala-
niladi. Masalan, Kons titutsiyamizda “Oʻz-
bekiston Respublikasining Konstitutsiyasiga 
oʻzgartirish va qoʻshimchalar tegishincha 
Oʻzbekiston Respublikasi Oliy Majlisin-
ing Qonunchilik palatasi deputatlari va 
Senati aʼzolari umumiy sonining ka-
mida uchdan ikki qismidan ibo-
rat koʻpchiligi tomonidan qabul 
qilingan konstitutsiya viy qonun 
yoki Oʻzbekiston Respub-
likasining referendumi bilan 
kiritiladi”, deb aniq belgilab 

qoʻyilgan. 
Xorijiy davlatlar amaliyotiga eʼtibor 

qaratsak, Italiya Konstitutsiyasida 
parlament tomonidan mamlakat Pre-
zidentini saylashda deputatlarning kamida 
2/3 qismining ovozini yigʻish talab etilishi 
belgilanganini koʻrishimiz mumkin.

Nisbiy koʻpchilik ovoziga asoslangan 
majoritar saylov tizimida bir mandatli 
saylov okruglari boʻyicha koʻrsatilgan 
nomzodlar uchun ovoz berishda ishtirok etgan 
saylovchilarning boshqa nomzodlarga nisbatan 
koʻproq ovozini olgan nomzod saylangan 
hisoblanadi. Ushbu saylov tizimi Buyuk 
Britaniya, Yaponiya, AQSH kabi davlatlarda 
parlament deputatlari saylovida amal qiladi. 

Hozirgi demokratik davlatlarda koʻp-
partiyaviylik sharoitida oʻtkaziladigan 

saylovda aynan nisbiy koʻpchilik ovoziga 
asoslangan majoritar saylov tizimidan 
foydalanish qulay, sodda va eng maqbuli 
sanaladi. Chunki bir mandatli saylov okrugidan 
qancha nomzod koʻrsatilgan boʻlishidan qatʼi 
nazar, boshqa nomzodlarga nisbatan koʻproq 
ovoz toʻplagan nomzod saylangan hisoblanadi. 
Bunda takroriy ovoz berish yoki saylovning 
 ikkinchi  turini oʻtkazishga ehtiyoj qolmaydi. 
Natijada ortiqcha vaqt, resurs va mablagʻ sarf-
xarajatining oldi olinadi. Vakillik organlari 

roʻyxatlari uchun siyosiy partiyalarga berilgan 
ovozlarga mutanosib ravishda taqsimlanadi.

Majoritar saylov tizimidan farqli oʻla-
roq, saylovchi bevosita deputatlikka nomzod 
shaxsga emas, balki saylovda ishtirok eta-
yotgan, deputatlikka nomzodlar roʻyxatini 
taqdim etgan siyosiy partiyaga ovoz beradi.

Hozirgi kunda proporsional saylov tizimi 
ancha keng tarqalgan, Ispaniya, Latviya, 
Xorvatiya, Shvetsiya, Daniya kabi mam-
lakatlarda saylov koʻpincha proporsional 
saylov tizimi asosida oʻtkaziladi. 

Proporsional saylov tizimida saylov nati-
jalarini aniqlashda qonunchilikda vakillik 

organida mavjud deputatlik mandat-
lariga daʼvogarlik qilish uchun si-

yosiy partiyalar qoʻlga kiritishi 
zarur boʻlgan ovozlarning asosan 
toʻrt yoki besh foizlik eng 
kam miqdori (oʻtish plankasi, 
 baryeri) belgilanadi. Masalan, 
Oʻzbekiston Saylov kodeksi-
ga, Qonunchilik palatasiga 
saylovda yagona saylov okru-
gi boʻyicha ovoz berishda 
ishtirok etgan saylovchilar-
ning kamida yetti foiz ovo zini 

olgan siyosiy partiyalar belgi-
langan tartibda mandatga ega 

boʻladi. 
Saylovda ishtirok etayotgan 

siyosiy partiya qonunchilikda 
belgilangan eng kam miqdordagi yoki 

undan koʻproq saylovchilarning ovozini 
toʻplay olsagina, unga deputatlik mandatlari 
taqsimlanadi. Buning uchun, avvalo, 
saylovchilar bergan ovozlar vakillik organida 
mavjud deputatlik oʻrinlari soniga boʻlinadi. 
Natijada bitta mandat (deputatlik oʻrni) uchun 
toʻplanishi lozim boʻlgan ovozlar miqdori 
maʼlum boʻladi va u saylov koeffitsiyenti 
hisoblanadi. Soʻng saylovchilarning har bir 
siyosiy partiyani yoqlab bergan ovozlari 
alohida-alohida hisoblab chiqiladi. Har bir 
siyosiy partiya olgan ovozlar soni saylov 
koeffitsiyentiga boʻlinadi, natijada mazkur 
partiya ega boʻlgan deputatlik oʻrinlarining 
umumiy soni aniq boʻladi.

Odatda proporsional saylov tizimining 
ikki xil koʻrinishi mavjud. Birinchisi, 
umumdavlat darajasidagi proporsional saylov 
tizimida mamlakat hududi saylov okruglariga 
boʻlinmaydi. Siyosiy partiyalar tomonidan 
koʻrsatilayotgan deputatlikka nomzodlarning 
partiyaviy roʻyxati butun mamlakat hududi 
boʻyicha shakllantirilgan holda taqdim etiladi. 
Saylovchilar ushbu partiyaviy roʻyxatni 
inobatga olgan holda siyosiy partiyalarni 
yoqlab ovoz beradi (parlamentdagi deputatlik 
mandatlari partiyalarning olgan umumiy 
ovozlariga mutanosib ravishda yagona saylov 
okrugi boʻyicha taqsimlanadi).

Ikkinchisi, koʻp mandatli okruglarga 
asoslangan proporsional saylov tizimida 
mamlakat hududi yirik maʼmuriy-hududiy 

birliklarni inobatga olgan holda saylov 
okruglariga boʻlinadi. Siyosiy partiyalar 
tomonidan saylov okruglari kesimida 
deputatlikka nomzodlarning partiya viy 
roʻyxatlari taqdim etiladi. Bunda saylovchilar 
deputatlikka nomzodlarning partiya viy 
roʻyxatlarini inobatga olgan holda saylov 
okruglari kesimida siyosiy partiya larni 
yoqlab ovoz beradi (parlamentdagi deputatlik 
mandatlari partiya larning har bir saylov 
okrugida olgan ovozlariga mutanosib ravishda, 
saylov okruglari kesimida taqsimlanadi). 

Xullas, proporsional saylov tizimida 
saylovchilar siyosiy partiyalarga ovoz beradi. 
Qaysi siyosiy partiya qancha ovoz olganiga 
qarab deputatlik oʻrinlariga ega boʻladi. 
Saylov kodeksiga muvofiq, Qonunchilik 
palatasidagi bir yuz ellikta deputatlik oʻrnidan 
yetmish beshtasi proporsional saylov tizimi 
boʻyicha siyosiy partiyalarga berilgan 
ovozlarga mutanosib holda taqsimlanadi.

Masalan, saylovda ishtirok etgan 
saylovchilarning 40 foizi qaysidir siyosiy 
partiyani yoqlab ovoz bergan boʻlsa, 
demak, mazkur siyosiy partiya Qonunchilik 
palatasida mavjud 75 ta deputatlik oʻrnining 
40 foizi, yaʼni taxminan 30 ta deputatlik 
oʻrnini qoʻlga kiritgan hisoblanadi. 

Proporsional saylov tizimining 
afzalliklaridan biri oraliq saylov, yaʼni 
muddatidan oldin boʻshab qolgan deputatlik 
oʻrni uchun saylov oʻtkazilmasligida 
namoyon boʻladi. Chunki saylovchilar 
saylov kampaniyasi davrida proporsional 
saylov tizimi boʻyicha siyosiy partiyalar 
tomonidan taqdim etilgan deputatlikka 
nomzodlarning partiya roʻyxatini inobatga 
olgan holda siyosiy partiyalarni yoqlab ovoz 
berib boʻlgan. Har bir partiya roʻyxatida 
75 nafardan 100 nafargacha deputatlikka 
nomzod mavjud.

Saylov yakuniy natijalariga koʻra, biror 
siyosiy partiya ellik foiz saylovchilar 
ovozini olgan taqdirda ham u tomonidan 
taqdim etilgan roʻyxatdagi deputatlikka 
nomzodlarning koʻpi bilan 38 nafari 
deputat etib saylanadi, partiya roʻyxatida 
qolgan 37 nafardan 62 nafargacha nomzod 
zaxirada turadi. Proporsional saylov tizimi 
boʻyicha qaysi partiyadan saylangan 
deputatning vakolati muddatidan ilgari 
tugatilsa, uning oʻrni ushbu partiyaning 
partiya roʻyxatida zaxirada boʻlgan 
deputatlikka nomzodlarning navbatdagisi 
hisobiga toʻldiriladi.

Xulosa qilib aytganda, aralash saylov 
tizimi jamiyatda saylovchilarning huquqiy 
ongini yuksaltirish, ijtimoiy- siyosiy faolligini 
yanada oshirishga xizmat qiladi. Zero, 
saylovchi nafaqat nomzodlarning shaxsi, 
balki dasturlari, gʻoyalari, mamlakatni 
ijtimoiy-iqtisodiy rivojlantirish, xalq 
turmushini yanada farovonlashtirish boʻyicha 
ilgari surayotgan takliflari bilan ham 
yaqindan tanishadi, oʻrganadi, ularni real 
hayotda nechogʻliq tatbiq etish imkoniyatlari 
mavjudligini baholaydi. Shundan soʻng 
muayyan qarorga keladi hamda oʻzi lozim 
topgan nomzodni va siyosiy partiyani 
qoʻllab-quvvatlaydi. 

Aralash saylov tizimida siyosiy partiya-
larning masʼuliyati yanada ortadi. Qaysi 
siyosiy partiya oʻz dasturi orqali maqsadlari, 
jozibador gʻoyalarini ifoda etib, ularni 
roʻyobga chiqarish uchun real imkoniyatlarga 
ega ekaniga xalqni ishontira olsa, buning 
uchun munosib harakat qilsa, aholi 
tomonidan kengroq qoʻllab-quvvatlanishga, 
saylovchilarning koʻproq ovozini olishga 
erishadi.

toʻliq tarkibda, nisbatan ertaroq shakllanishi 
va faoliyatini yoʻlga qoʻyishi mumkin boʻladi.

Ushbu afzalliklarni inobatga olgan holda 
Saylov kodeksiga “saylovda bir mandatli saylov 
okruglari boʻyicha ovoz berishda ishtirok etgan 
saylovchilarning boshqa nomzodlarga nisbatan 
koʻproq ovozini olgan nomzod saylangan 
deb hisob lanadi”, degan oʻzgartirish kiritildi. 
Endi mamlakatimiz vakillik organlarini 
shakllantirish, xususan, bir mandatli saylov 
okruglari boʻyicha deputatlarni saylashda 
nisbiy koʻpchilik ovoziga asos langan majoritar 
saylov tizimi amal qiladi.

Avval parlament saylovlarida ham, 
xalq deputatlari kengashlari saylovlarida 
ham mutlaq koʻpchilik ovoziga asoslangan 
majoritar saylov tizimi amal qilib kelgan.

Proporsional 
saylov tizimi

Proporsional saylov tizimi xalqaro 
amaliyotda mavjud saylov tizimlaridan biri 
boʻlib, majoritar saylov tizimidan bir asr keyin 
vujudga kelgan. Saylov  proporsional tizim 
asosida oʻtkazilganda, deputatlik mandatlari, 
yaʼni vakillik organida mavjud deputatlik 
oʻrinlari siyosiy partiyalar tomonidan 
shakllantirilgan deputatlikka nomzodlar 

Mamlakatimizda Oliy Majlis Qonunchilik palatasi 
deputatlarining joriy yil oktabrda rejalashtirilgan saylovi 
ham aynan aralash saylov tizimi asosida oʻtkaziladi.

ARALASH SAYLOV TIZIMI VA 
UNING O‘ZIGA XOS XUSUSIYATLARI

Hozirgi zamon konstitutsiyaviy hu quqida majoritar 
saylov tizimining uchta turdagi koʻrinishi — mutlaq, 
malakali hamda nisbiy koʻpchilik ovozga asos langan 
koʻrinishlari mavjud.

Oddiy odamlar farovonligi va kambagʻallik darajasi haqida koʻp fikrimni bildirganman. 
Oʻzbekistonda kambagʻallik darajasi unchalik yuqori emas. Bilishimcha, bu taxminan 17 foiz 

atrofida (Statistika agentligi maʼlumotiga koʻra, oʻtgan yili bu koʻrsatkich 11 foizni tashkil etgan). 
Kambagʻallikning mavjudligi asosi esa iqtisodiy oʻsish bilan bogʻliq. Bu koʻproq ish oʻrni yaratilishi, 

iqtisodiy sohalarni rivojlantirish va boshqa koʻplab omillarga borib taqaladi.

Yangicha yondashuvlar

Tahlil

Bugun maktabni amal-taqal 
bitirganlar ham hujjatini oliy 
taʼlim muassasasiga topshirib, 
oʻqishga kirmoqchi boʻlyapti. 
Oʻtgan yili abituriyentlarning 
50 foizidan ortigʻining bilimi 
oʻrtacha 56 balldan past boʻlgani 
mamlakatimiz taʼlimi uchun ancha 
malomatli boʻlganiga guvohmiz.

Hamon esimda. Bolalik chogʻlarimizda 
onam yopgan kulcha nonlarni  ariq suvlariga 
oqizib, yerdik. Dalalarda mol-qoʻy boqib yurgan 
damlarimizda chanqogʻimizni qondirish uchun 
ariq suvidan toʻyib-toʻyib ichib, choʻmilib, 
oqardik. Bolalik xotiralari bilan bogʻliq boʻlgan 
ariq bugun ham shovullab oqib yotibdi. Ammo 
unda suv ichish, choʻmilishning imkoni yoʻq. 
Suv yuzini bulgʻayotgan turfa chiqindilar, oʻtkir 
tigʻli jismlar har qanday holatda  hayotingizga 
xavf soladi.

Tadqiqotchilarning fikricha, dunyoda 
qattiq va maishiy chiqindilar aholi jon 
boshiga nisbatan yildan yilga oʻsib 
bormoqda. Ayniqsa, kundalik hayotimizga 
kirib kelgan bir martalik idishlar, qadoqlash 
va himoya vositalari bu koʻrsatkichning 
yuqorilab borishiga imkon  beryapti.

Fargʻona tumani “Sadkak” mahalla 
fuqarolar yigʻini hududida joylashgan, 
“Vodiy maxsus sanitar trans” MCHJ 
tasarrufiga berilgan “Fargʻona” markaziy 
poligoni oʻtgan asrning yetmishinchi 
yillarida tashkil etilgan. Bu yerda Fargʻona 
va Margʻilon shaharlari, Qoʻshtepa, 
Oltiariq, Yozyovon tumanlarida hosil 
boʻlgan maishiy chiqindilar jamlanadi. 
Umumiy maydoni 74 gektarni tashkil 
qilgan chiqindilar markazida yillar 
davomida yuzaga kelgan salbiy holatlar 
aholining haqli eʼtirozlariga sabab 

Masalan, dunyo davlatlariga ochilish, 
iqtisodiyotda davlat ulushini sezilarli 
kamaytirish, monopoliyaga chek qoʻ-
yish va hokazo. Shularga tayyor boʻlgan 
davlatlargina JSTga kirish talablarini 
bajara oladi. Bundan tashkilotga aʼzo 
boʻlgan mamlakat koʻproq manfaat koʻradi. 
Aytaylik, rossiyalik iqtisodchilar JSTga 
kirish uchun talab etiladigan islohotlarni 
bajarish orqali qisqa muddatda iqtisodiyot 
3 foiz, oʻrta muddatda esa 11 foiz oʻsishini 
hisoblagan. Amalda esa bu koʻrsatkich bir 
necha barobar salmoqli boʻldi. Buni boshqa 
davlatlar misolida ham koʻrish mumkin. gap 
shundaki, yuqori oʻsish koʻrsatkichi JSTga 
kirish tufayli emas, balki ungacha boʻlgan 
jarayondagi islohotlar natijasi, xolos.

Oʻzbekiston oxirgi yillarda JSTga kirish 
harakatini faollashtirganida ham shunday 
islohotlarga tayyorligini namoyon qildi. 
Namoyon qilibgina qolmay, ularni amaliyotga 
koʻchira boshladi. garchi mamlakatimiz 
iqtisodiyoti u qadar yirik emasligi bois, 
tashkilotning bizga qoʻyadigan talablari katta 
boʻlmasa-da, qilinishi kerak boʻlgan ishlar 
yetarlicha.

Aslida, JST talablari allaqachon qilinishi 
kerak boʻlgan islohotlar. Ular kechiktirilgani 
sari xalqaro maydonga moslashuv ortga 
surilaveradi. Vaholanki, Oʻzbekiston keyingi 
7 yilda har jihatdan dunyoga ochilgan davlat 
sifatida boshqa mamlakatlar bilan faol 
hamkorlik tarafdori.

JSTga qoʻshilish bu hamkorlikni yanada 
kengaytirib, mutlaqo yangi bosqichga 

boʻlayotgandi. Chiqindilar poligoni davlat-
xususiy sheriklik asosida ishlash tizimiga 
oʻtkazilgach, bu yerdagi manzara oʻzgardi. 
Maishiy chiqindilarni birlamchi saralash 
tarmogʻi ishga tushirildi, zamonaviy 
texnikalar, suv nasoslari olindi, yashil 
belbogʻlar hosil qilindi.  

— Fargʻona shahrida bir kunda 600 
tonnaga yaqin chiqindi yigʻiladi, — deydi 
“Fargʻona” markaziy poligoni rahbari 
Alisher Rahbarov. — Maishiy chiqindilarni 
turlarga boʻlgan holda qabul qilishga 
eʼtibor beryapmiz. Bu maqsadlar uchun 15 
ta zamonaviy chiqindi tashish texnikalari 
jalb etildi, 175 dan ortiq maxsus chiqindi 
yigʻish qutilari oʻrnatildi. Bugunga qadar 
maishiy chiqindilarni saralash, qayta ishlash 
va mahsulot ishlab chiqarishga qaratilgan 
investitsiya (umumiy qiymati 850 ming 
AQSH dollari)  jalb etildi. Yangi tarmoq 
turli yelim idish, salafan paket va xaltalardan 
birlamchi xomashyo tayyorlagan holda xalq 
xoʻjaligi tarmoqlari uchun kerakli boʻlgan 
polietilen quvurlar, chiqindilar uchun maxsus 
qutilar ishlab chiqarish imkoniya tiga ega. 
Bu soha rivoji yoʻlida amalga oshirilayotgan 
dastlabki loyihalarimizdan. Istiqbolli rejalar 
dasturiga koʻra, maishiy chiqindilarni 
saralash va qayta ishlash hajmi yana toʻrt-
besh hissaga oshiriladi.

Soha rivoji yoʻlida qilinayotgan islohotlar 
maishiy chiqindilarni koʻmish, hajmini 
kamaytirish, sanitar va ekologik meʼyorlar 
talablariga muvofiq keladigan zamonaviy 
qattiq maishiy chiqindi poligonlarini yaratish, 
mavjud poligonlarni yopish, rekultivatsiya 
qilish imkoniyatini bermoqda.

— Viloyatda yuzaga kelayotgan mavjud 
chiqindilar asosiy hajmini qogʻoz, metallom, 
tekstil, teri, rezina, shisha, tosh-shagʻal, 
polimer va plastik, yogʻoch, oziq-ovqat 
chiqindilari tashkil  qiladi, — deydi Fargʻona 

viloyati ekologiya, atrof-muhitni muhofaza 
qilish va iqlim oʻzgarishi boshqarmasi 
boshligʻi Bahromjon Jumanov. — Bugungi 
kunda 18 ta maishiy chiqindilarni  joylashtirish 
poligoni mavjud. Aholidan hosil boʻladigan 
maishiy chiqindilarning oʻrtacha miqdori 
yiliga 1,1 million tonnani tashkil qiladi. 
Biroq tabiatni asrash, hududlar saranjom-
sarishtaligini taʼminlash faqat masʼullarning 
vazifasi boʻlib qolmasligi kerak. Aholi ongida 
ekologik madaniyatni shakllantirish  lozim. 
Chunki maishiy chiqindilar paydo boʻlishiga 

bilvosita sababchi boʻlganlar uni bartaraf 
etishga ham oʻz hissasini qoʻshishi zarur. Bu 
ishlarda, avvalo, oʻzimiz namuna boʻlishimiz, 
farzandlarimiz ongiga ona tabiatni sevish, 
uni muhofaza qilish borasidagi bilim va 
koʻnikmalarini singdirib borishimiz, bu 
yoʻlda ibrat boʻlgan yoshlar va murabbiylarni 
ragʻbatlantirish, qoʻllab-quvvatlash muhim 
hisob lanadi.

Joriy yilda sanitar tozalash korxonalari 
tomonidan aholiga sifatli xizmat koʻrsatish 
qamrovini oshirish maqsadida 68 ta maxsus 
chiqindi tashish texnikasi olib kelindi. Davlat-
xususiy sheriklik asosida faoliyat yuritayotgan 
“Vodiy Maxsus Sanitar Trans”, “Fergana 
Speshal Trans”,  “Fargʻona Tozalik Sanitar 
Servis” MCHJlari hamda  Quva, Beshariq, 
Qoʻshtepa tumanlarida umumiy  qiymati 12,6 
mil liard soʻm boʻlgan chiqindi saralash va 
qayta ishlash liniyalari ishga tushirildi.

Mamlakatimiz boʻylab eʼlon qilingan 
“Yashil  makon” umummilliy loyihasining 
bahor mavsumida 11 million 326 ming 
tup koʻchat ekildi. Bir gektar maydonda 
“Yashil jamoat parki”, idora va hokimliklar 
tomonidan 10 gektardan ziyod maydonda 
12 ta “Yashil bogʻ”, shaharlar atrofida esa 
umumiy maydoni 8 gektarni tashkil qiluvchi 
“Yashil belbogʻ”lar tashkil etildi. Maishiy 
chiqindi poligonlari atrofiga 35 ming tup, 

122 ta yirik sanoat korxonalari hududida 
245 ming tup daraxt va buta koʻchati 
ekildi. Daraxtzorlarni sugʻorish uchun 60 
kilometrga yaqin sugʻorish tizimlari, 9 ta suv 
chiqarish qudugʻi barpo etildi. Koʻchatlarni 
parvarishlash uchun olti ming nafarga yaqin 
masʼullar biriktirildi. 

— Orastalik, obodlik xalqimizga xos 
fazilatlar sirasiga kiradi, — dey di Rishton 
tumanidagi Zohidon jome masjidi imom 
noibi Islomjon Mamajonov. — Muqaddas 
kitoblar, ajdodlarimiz hayot amallarida 
pok va ozoda yurish, yashayotgan hududni 
sarishta saqlashga alohida eʼtibor qaratilgan. 
Sababi, pokizalik hukmron boʻlgan joyda 
yomonlik, razolat chiqmaydi. Alloh taolo 
Qurʼoni karim oyatlari va Paygʻambarimiz 
hadislarida  ham tozalik, sihat-salomatlik 
odoblari haqida koʻplab tavsiya va 
yoʻriqnomalarni zikr etgan. Ayniqsa, 
bebaho neʼmat suv havzalari, odamlar 
foydalanadigan koʻcha va xiyobonlar, soya-
salqin joylarni ehtiyotlash muhimligini 
taʼkidlaydi. Maishiy chiqindilarni 
koʻcha, aholi gavjum hududlarga 
tashlamaslik, yashash manzillarida chiqindi 
toʻplamaslikka chaqiradi. Ota-bobolarimiz 
ariq, daryo va dengiz suvlarini pokiza 
saqlashni oʻzlarining burchi deb sanashgan.

Dunyoning bir qator mamlakatlarida 
atrof-muhitni ifloslantirish yoki tabiatga 
ziyon keltirganlik uchun salmoqli miqdorda 
jarimalar qoʻllaniladi. Masalan, Ispaniyada 
mashina oynasidan axlat uloqtirish 200 
yevroga, sigaret qoldigʻini tashlash 90 
yevro miqdorida jarimaga olib keladi. 
Yerga tashlangan qogʻoz uchun Singapurda 
300 dan 1000 dollargacha jarima toʻlash 
kerak boʻlar ekan. Yaponiya maktablarida 
oʻquvchilar darslarni tugatgach, 
sinfxonalarni oʻzlari tozalab, tartibga 
keltirish odat tusiga kirgan. 

Bir soʻz bilan aytganda, maishiy 
chiqindilar arzon xomashyo, uni qayta 
ishlash daromadli soha hisoblanadi. Bu 
tarmoqni rivojlantirish orqali nafaqat ona 
tabiat musaffoligiga erishiladi, balki arzon 
va sifatli mahsulot olish, koʻplab yangi ish 
oʻrinlari yaratish imkoniyati bor.

Rasuljon KAMOLOV,
“Yangi Oʻzbekiston” muxbiri

olib chiqadi. Buni tushunganimiz holda 
keyingi yillarda tashlanayotgan qadamlar 
jiddiylashdi. Oʻzbekiston 2026-yilgacha 
tashkilot aʼzoligiga erishmoqchi. Bu borada 
xalqaro tashkilot tomonidan oʻtkaziladigan 
ishchi guruh yigʻilish lari juda muhim. 
Mamlakatimizdagi soʻnggi uchta ishchi 
guruh yigʻilishi 2022-yil iyun, 2023-yil 
mart hamda noyabr oyida oʻtkazilganiga 
koʻra, 2024-yil maydagi yigʻilish ancha 
tez amalga oshganini koʻrish mumkin. 
Bu hukumatning JSTga aʼzo boʻlishni 
tezlatishga urinayotganidan dalolat.

Shu maqsadda mamlakatimiz iqtisodiy 
siyosatida xalqaro standartlarga moslashish 
jarayoni jadallashib, huquqiy asos-
lar yaratila boshlaganini ham inkor 
etolmaymiz. Prezidentimizning joriy yil 
3-iyundagi “Bozor islohotlarini yanada 
jadallashtirish va Oʻzbekiston Respublikasi 
milliy qonunchiligini Jahon savdo tashkiloti 
bitimlariga muvofiqlashtirish boʻyicha 
navbatdagi chora-tadbirlar toʻgʻrisida”gi 
farmoni ham JSTga aʼzo boʻlish yoʻlidagi 
jiddiy va salmoqli qadam boʻldi.

Barchaga teng sharoit

Jahon savdo tashkiloti nufuzi va oʻrni 
jihatidan dunyo iqtisodiyotida katta taʼsirga ega. 
Tashkilotga aʼzo boʻlish 166 davlat bilan keng 
savdo aloqalari oʻrnatish imkoniyatini beradi. 
Dunyo savdosining 99 foizi ana shu tashkilot 
aʼzolari hissasiga toʻgʻri kelishini hisobga 
olsak, koʻlamni tasavvur qilish qiyin emas.

— Oʻzbekistonning bozordagi anʼ anaviy 
hamkorlari oʻrnini yangi va yirik iqtisodiyotga 
ega mamlakatlar egallaydi, — davom etdi 
Behzod Hoshimov. — Hozir mamlakatimiz 
Rossiya, Moldova, Qozogʻis ton, Tojikiston kabi 
sanoqli davlat bilan erkin savdo shartnomasiga 
ega. Bu mamlakatlar dunyo iqtisodiyotining 3 
foizini ham tashkil qilmaydi. Bundan tashqari, 
biz atigi 47 davlat bilan “Eng maqbul savdo 
hamkor” (MFN) rejimini nazarda tutuvchi 
shartnomaga egamiz. Lekin bu JSTning xuddi 
shu rejimidan ancha farq qiladi.

Iqtisodiyotdagi yuqori tarif va narxlar, 
import va eksportdagi cheklovlar, erkin 
savdodagi chegaralar bunda yaqqol koʻzga 
tashlanadi. Masalan, import va eksportdagi 
yuqori boj toʻlovi, notarif baryerlar, savdo 
soliqlari, eksportdagi cheklovlar — oʻzimizga 
oʻzimiz qoʻllayotgan “sanksiyalar”dir.

Jahon bozoriga keng ochilish uchun 
bulardan chiqib ketish kerak. Chunki JSTning 
eng asosiy talablaridan biri iqtisodiyotda 
barchaga teng sharoit yaratishdan iborat. Bu 
oʻz-oʻzidan xususiylashtirishni kengaytirish, 
monopoliyaga chek qoʻyish,  erkin va ochiq 
savdo muhiti yaratishni nazarda tutadi.

balandligidadir. Bu oʻz-oʻzidan raqobatni 
cheklaydi. Raqobat boʻlmagan bozorda 
esa samaradorlik ham oshmaydi. Buning 
yechimlaridan biri shuki, davlat oʻz 
ulushini xususiy sektorga berishi kerak.

JST talablaridan biri ham aynan shunday. 
Xalqaro tashkilot iqtisodiy rivojlanishda 
davlat emas, xususiy tashkilotlar ulushi va 
manfaatdorligi yuqori boʻlishi tarafdori. 
Muayyan toifadagi korxonalarga beriladigan 
imtiyozlar, yaʼni monopoliyaga yoʻl qoʻyish 
jiddiy qoralanadi. Erkin bozor muhitida hamma 
teng raqobatga kirishishi, imtiyoz va sharoitlar 
barcha uchun bir xil boʻlishi talab qilinadi. 
Hatto oddiy odamlar ham oʻsha imtiyozlardan 
erkin foydalana olishi kerak.

Masalan, importga qoʻyiladigan yuqori 
boj va cheklovlar har doim va har yerda 

iqtisodiyotni qisqartirib, katta zarar yetkazadi. 
Yanada dolzarbligi shundaki, bu zarar butun 
xalqqa teng taqsimlanadi. Boj va taqiqlardan 
manfaatdorlar esa chegaralangan guruh boʻlib, 
katta foyda koʻradi. Shu bois, ular koʻproq 
foyda olish maqsadida boj va taqiqlarni 
kuchaytirishga resurs ayamaydi. Bundan jabr 
koʻradigan xalq va iqtisodiyot esa unday siyosiy 
kuchga ega emas.

Ana endi masalaning asosiy qismiga 
oʻtamiz: xoʻsh, JSTga aʼzo boʻlish oddiy 
odamlarga nima beradi? Bu borada 
shishirilgan raqamlarni keltirish niyatim yoʻq. 
Tahlillarga koʻra, JSTga kirganimiz foydasi 
darrov sezilmaydi. Toʻgʻri, qoʻshimcha 1 foiz 
oʻsish boʻlsa ham aholining yillik daromadi 
20 dollarga oshadi, buni shunchaki sezmay 
qolish ham mumkin.

Biroq xalqaro tashkilotga kirishimizga 
qarshilik koʻrsatayotgan guruhlarning 
ayrimlariga taʼsir sezilarli boʻladi. Chunki 
ular olayotgan imtiyoz kamayadi. Aynan 
shuning uchun ham, nazarimda, savdo 

erkinlashuvi masalasida oldinga siljish qi-
yinroq kechayotgandek. Savdodagi erkinlik 
esa JSTning asosiy talablaridan.

Umuman, bu kabi talablarning bajarilishi 
oson va tezkor jarayon boʻlmasa-da, 
imkonsiz ham emas. Shu jihatdan 30 
yildan buyon Jahon savdo tashkilotiga 
kirmayotganimiz koʻproq oʻzimiz bilan 
bogʻliq va bu taraqqiyotga xalal berayotgan 
gʻovlardan biri, deb bilaman. Ayni paytda 
jarayon jadallashgani yaxshi, ammo buni 
sustlashtirib boʻlmaydi. Maqsadni oxirigacha 
yetkazish kerak. Zero, bunga imkoniyatimiz 
ham, salohiyatimiz ham yetarli.

“Yangi Oʻzbekiston” muxbiri
Iroda TOSHMATOVA 

yozib oldi.

JAHON SAVDO TASHKILOTIGA
A’ZOLIK

Boshlanishi 1-betda

Qishloq oilaviy 
shifoxonasida bolakayning 
chinqirab yigʻlayotgani 
koʻpning eʼtiborini tortdi. 
Hamma nima boʻlganidan 
xavotirda.  Aniqlanishicha, 
mahalladan oqib oʻtgan 
ariqda choʻmilgani 
tushgan bolaning oyogʻini 
oʻtkir tigʻli jism chuqur 
kesib ketgan. Jarohat 
kichik jarrohlik yoʻli bilan 
bartaraf etilib, birinchi 
yordam koʻrsatildi...

arZoN, ammo 
JUda daromadli

Biz jahondagi uzun va murakkab 
texnologik ishlab chiqarish zanjirining bir 
qismiga aylanishimiz zarur. Bunga esa yuqori 
tariflar bilan erisholmaymiz. Dunyo bozoriga 
ochilar ekanmiz, amaliy saʼy-harakatlarni 
ham shunga moslashtirishimiz kerak.

Masalan, importni cheklash oziq-ovqat 
xavfsizligi mantigʻiga zid va aholi daromadini 
ham qisqartiradi. Savdodagi toʻsiqlarni toʻliq 
olib tashlash esa farovonlikni oshirishga 
xizmat qiladi. Iqtisodiyotdagi islohotlarning 
asosi, eng avvalo, odamlar turmush tarziga 
bevosita taʼsir koʻrsatadi. Shu jihatdan ham 
JSTga aʼzolik muhim jarayon.

Oddiy odamlar farovonligi va 
kambagʻallik darajasi haqida koʻp fik rimni 
bildirganman. Oʻzbekistonda kambagʻallik 
darajasi unchalik yuqori emas. Bilishimcha, 
bu taxminan 17 foiz atrofida (Statistika 
agentligi maʼlumotiga koʻra, oʻtgan yili 
bu koʻrsatkich 11 foizni tashkil etgan). 
Kambagʻallikning mavjudligi asosi esa 
iqtisodiy oʻsish bilan bogʻliq. Bu koʻproq 
ish oʻrni yaratilishi, iqtisodiy sohalarni 
rivoj lantirish va boshqa koʻplab omillarga 
borib taqaladi.

Yurtimiz sharoitida aholi daromadi 
oʻsishida birinchi zaruriy omil 
iqtisodiyotda samaradorlikni oshirishdir. 
Oʻzbekistonda boshqa rivojlanayotgan 
davlatlardagi kabi samaradorlik, mehnat 
unumdorligi nisbatan past. Buning 
sabab laridan biri esa iqtisodiyotda 
 yetarlicha raqobat yoʻqligi hamda barcha 
muhim sektorda davlatning ulushi 

oddiy odamlar hayotida qanday 
oʻzgarishlarga yoʻl ochadi?

Bugungi dunyoning oʻzgarib borayotgan mafkuraviy manzarasidan maʼlumki, jahon 
geoaxborot dunyosidagi fikrlar jangini bugun toʻxtatib qolishning imkoni yoʻq. Tabiiyki, 
axborot olamidagi salbiy va ijobiy fikrlarni istaymizmi-yoʻqmi, inson ongi qabul qiladi.  

Va ana shunday keskin jarayonlarda ezgulik tomonga yoʻnaltira oluvchi insonlarning biz 
bilan bir safda boʻlmogʻi juda muhim.

Bugunning gapi

Mulohaza

Alisher Navoiy oʻzining “Hayrat  ul-abror” 
asarida “Mahalla shahar ichidagi shaharchadir”, 
deb taʼriflaydi. Mahallaning vazifalari ham 
davrlar, tuzumlarga qarab oʻzgardi. Bu hayotiy 
haqiqat va taraqqiy etayotgan zamonga xos 
xususiyat. Turmush tarzi, qadriyatlar, anʼanalar, 
urf-odatlar umumiyligi bilan bogʻlangan kishilar 
jamoasi birligi, bu — mahalla. 

Prezidentimizning shu yil mart oyida 
Namangan viloyatiga tashrifi chogʻida barcha 
mahalla fuqarolar yigʻinlarida maʼnaviy-
maʼrifiy ishlarni tizimli tashkil etish masalasiga 
alohida urgʻu berilgandi. Shundan kelib chiqib, 
“Mahalla yettiligi”ga qoʻshimcha ravishda har 
bir mahallada jamoat chilik asosida “Maʼrifat” 
targʻibotchilari faoliyatini joriy etish va bu 
borada “Namangan tajribasi”ni keng qoʻllash 
ishlari boshlab yuborildi. 

Respublika Maʼnaviyat va maʼrifat markazi, 
“Maʼrifat” targʻibotchilar jamiyati, Respublika 
mahallalar uyushmasi tashab busi asosida 
mahallalarda maʼnaviy-maʼrifiy ishlarni tizimli 
tashkil etish boʻyicha faoliyat koʻrsatadigan 
mahalla maʼrifat targʻibotchisi bugun oʻz 
hududidagi har bir oilaga ziyo bilan, oʻziga xos 
yondashuv bilan kirib bormoqda. 

Ilgarigi davrlarga qaraganda, bugun 
yoshlarga oliy maʼlumot olish uchun yaratilgan 
sharoitlar juda yaxshi. Biroq ayrimlarning ongini 
“Diplom olsa boʻldi, tanlayotgan sohasiga 
qiziqadimi-yoʻqmi, ishlaydimi- ishlamaydimi, 
nima farqi bor? Eng muhimi, omadi kulib, 
oʻqishga kirib qolsa, bas! Juda boʻlmasa, super 
kontrakt toʻlab boʻlsa ham oʻqitib olamiz-da”, 
degan fikr band etdi.

Mana, illatning ildizi qayerda? Ota- 
onasining puliga oʻqishga kirib olgan va yana 
kirolmay qolgan yigitlarni yaqindan bilgan 
odam bilan suhbatlashib, toʻgʻrisi, hafsalam pir 
boʻldi.

— Mebelsoz hunarmandga shogird 
tushgandim, — deydi ismini aytishni istamagan 
yigit. — Ota-onamning raʼyiga qarab, avvalgi 
yili Oʻshdagi universitetga oʻqishga kirdim. 
Bir yildan keyin oʻqishimni Fargʻonadagi 
oliygohlardagi turdosh yoʻnalishga emas, 
boshqasiga koʻchirdik. Otam naqd 60 million 
soʻm toʻladi. Hozir kimyo yoʻnalishida 
oʻqiyapman. gapning ochigʻini aytsam, dars-
larga boraman, lekin tushunmayman. Nazorat 

MA’NAVIY QUDRAT, DAXLDORLIK 
VA MAS’ULIYAT MAHSULI

Maʼnaviyat va maʼrifatni yangi bosqichga koʻtarib, millat birligi 
yoʻlida birlashuvga chaqirishda mahallaning roli bugun har 
qachongidan ham muhim, desak yanglishmaymiz. Prezidentimiz 
“Mahalla xalq bilan davlat oʻrtasidagi koʻprik boʻlishi kerak. 
Odamlarning quvonchu tashvishidan doimo xabardor boʻlish 
mahallaning asosiy vazifasidir”, deya tizimning ahamiyatini 
koʻrsatib bergan edi. 

Bu tajribani keng yoyish maqsadida Namangan 
viloyati Uychi tumanidagi 56 mahallaning maʼrifat 
targʻibotchilari maxsus oʻquv kursida professor-
ustozlar tomonidan oʻqitilib, ularni amaliyotga 
joriy etish uchun nazariy va amaliy bilimlar berildi. 
Targʻibot texnologiyalarining taʼsirchan usullari 
borasida kerakli keyslar asosida har bir maʼrifat 
targʻibotchisi oʻz mahallasi maʼnaviy-maʼrifiy 
ishlarni tizimli tashkil etishga hissasini qoʻshishi 
targʻibotchining asosiy vazifasi sifatida belgilangan. 

Tezkor texnologik davrda yangi ijtimoiy 
muammolar paydo boʻlgani odamlar oʻrtasidagi 
munosabatlar shakli-shamoyilining ham 
oʻzgarishiga olib kelgani sir emas. Xususan, bunda 
aloqa vositalari, ayniqsa, telefon va unga bogʻliq 
texnologiyalardan koʻproq salbiy maqsadlar 
yoʻlida foydalanilayotgani achinarli. Raqamli 
targʻibot dunyosida maʼrifat targʻibotchisining 
oʻzida, eng avvalo, daxldorlik, masʼuliyat, 
vatanparvarlik hissi kuchli boʻlishi lozim. U 
oʻzidagi bor yaxshi xislatlarni ilmu maʼrifat ila 
atrofidagilarga ulasha oladi. Ilmu maʼrifat esa 
hamisha johillikni yenguvchi asosiy quroldir. 

Bugungi dunyoning oʻzgarib borayotgan 
mafkuraviy manzarasidan maʼlumki, jahon 
geoaxborot dunyosidagi fikrlar jangini bugun 
toʻxtatib qolishning imkoni yoʻq. Tabiiyki, 
axborot olamidagi salbiy va ijobiy fikrlarni 
istaymizmi-yoʻqmi, inson ongi qabul qiladi. 
Va ana shunday keskin jarayonlarda ezgulik 
tomonga yoʻnaltira oluvchi insonlarning biz 
bilan bir safda boʻlmogʻi juda muhim. 

Shu jamiyat, shu millat, shu yurt uchun 
yelkama-yelka turib xizmat qilishga tayyor 
fidoyilar oʻzining nazariy bilimlarini 

amaliyotga koʻchirganini koʻrib, guvohi boʻlib 
sevinyapmiz. Ijtimoiy munosabatlardagi har 
qanday oʻzgarish maʼrifatga taʼsir etadi va 
unda bu munosabatlar qanday natijalarga olib 
kelishi oʻziga xos tarzda namoyon boʻladi. Shu 
bois, maʼrifat nafaqat oʻtmish yoki bugungi 
kun, balki kelajakka nisbatan munosabatning 
ifodasi hamdir. Darhaqiqat, maʼnaviyat, avvalo, 
oiladan, maʼrifat esa mahalladan boshlanadi. 
Agar biz tarbiya, qadriyatlar qadrini oshirish, 
anʼanalarni saqlashni maqsad qilsak, albatta, 
mahalla targʻibot joyimizga, xonadonlar — 
asosiy ishimiz, har bir farzand kelajagi — 
maqsadimizga aylanishi shart.

Maʼrifat 
targʻibotchisi kim? 

Uning faoliyati natijadormi?
Targʻibotchilar oʻsha mahallaning 

kayvonilari, oqsoqollari, soʻzi tinglanadigan, 
oʻz hududida hurmat-izzatga, ibrat 
namunasiga ega boʻlgan shaxs. Bugungi 
oʻzgarib borayotgan dunyoda tanazzulga 
uchrayotgan qad riyatlar, ezgulik ustidan 
gʻolib kelishga urinayotgan xudbin instinktlar 
kuchaygan davrda ekanmiz, maʼnaviy-
maʼrifiy tarbiyamiz borasida mana shunday 
targʻibotchilarga ehtiyojimiz bor. Shuni 
alohida aytish joizki, maʼrifat targʻibotchisi 
uchun “Maʼrifat” targʻibotchilar jamiyati 
ekspertlari tomonidan maxsus uslubiy 
qoʻllanma tayyorlandi. 

Bugun xalqaro maydonni kuzata turib, 
savodsiz qolayotgan bolalar koʻrsatkichlari 
oʻsib borayotgani bizni oʻyga toldiradi. Ana 
shunday fojiaviy vaziyatlardan toʻgʻri xulosa 
chiqarishimiz joiz. Farzandlarimizning oila, 
mahalla, maktab uzviyligi orqali taʼlim olishi 
huquqiy jihatdan himoyalangan. Mahalladagi 
jamoaviylikning taʼsir doirasi shu qadar kengki, 
bir insonning barkamol Shaxs boʻlib voyaga 
yetishi, jamiyatda oʻz oʻrnini topishiga xizmat 
qiladi. 

 Maʼlumki, mahalla tizimi, uning 
xuquqiy maqomi davlat siyosati darajasiga 
koʻtarildi, mahallani jamiyatning maʼnaviy 

qiyofasiga aylantirish boʻyicha yangi harakat 
yuzaga keldi. Mahallalarda “Maʼnaviyat 
sektori”ni tashkil qilish ijtimoiy-maʼnaviy 
muhitni barqarorlashtirish bilan birga, 
aholini kitobxonlikka jalb etish, yoshlarni 
vatanparvarlik ruhida tarbiyalash, madaniyat 
va sanʼatga oshno qilish, unutilayozgan 
milliy qad riyatlar va anʼanalarni 
ommalashtirish hamda xalqimiz orasida 
mehr-oqibat tuygʻularini kuchaytirish kabi 
bir qator muhim vazifalarni amalga oshirish 
jarayonlari qizgʻin kechmoqda. 

Targʻibotchilar ijtimoiy xamkorlik 
doirasida ijtimoiy tengsizlik holatlariga yoʻl 
qoʻymaydi, yaʼni dabdabali toʻy-hasham, 
isrofgarchilik  illatlariga qarshi tura oladi.  
Mahallada istiqomat qiluvchi, yoshidan qatʼi 
nazar, oʻz-oʻzini band qilmagan insonlarga 
kasb-hunar, ish bilan taʼminlanishida 
dastlabki koʻrsatmalarni beradi. Mahalla 
aʼzolarining maʼnaviy intellektual, madaniy 
saviyasi doimiy takomillashib borishiga 
imkoniyat yaratishga xizmat qiladi.

Shuningdek, mahallada muloqotlar doirasi 
kengayishiga va bevosita tashkilot hamda 
fuqarolar oʻrtasida maʼnaviy munosabatlar 
tizimi tarkib topishiga harakat qiladi. Jamiyat 
barqarorligini saqlash koʻp jihatdan insonning 
keng dunyoqarashi va tafakkuriga, daxldorlik 
masʼuliyatiga bogʻliq. Maʼrifat maʼnaviy 
qaramlikni bartaraf qiladi, insonga kuch-
qudrat bagʻishlaydi, ana shu targʻibotni ilmu  
maʼrifat har qanday jaholat va zalolatdan 

ustun ekanini targʻibotchilar oʻz mahallasidagi 
oilalarga olib kirishi shart.

Axloq — taraqqiyot tayanchi, 
tanazzulning asosi esa 

axloqsizlik
Bugun barchamizni qamrab, qaram qilib 

olgan virtual olamdan yaxshi imkoniyatlar 
uchun foydalanishni targʻib qilish lozim. 
Mahallalarda jamiyatda ilm-fan, sport, 
hunarmandchilik boʻyicha yutuqlarga erishgan 
insonlar hayotini ommalashtirib, ulardan ibrat 
olib yashashga ruhlantirishimiz kerak. 

Mahalladagi jamoaviylik — toʻy va 
maʼrakada, obodonchilikda, hasharlarda bizni 
oʻzimizga xos boʻlgan qadriyatlarimizdan 
uzoqlashishga yoʻl qoʻymaydigan uzluksiz 
jarayon. Yoshlarimizga bunyodkorlik 
yaratuvchisi boʻlishni singdirish mehnat 
tarbiyasining goʻzal mahsuli hisoblanadi. 

Uychida mahalla markazining yonginasida 
barpo qilingan “Qumtepa” yoshlar tadbirkorlik 
va kichik sanoat zonasi imkoniyatlari, avlodlar 
osha davom etib kelayotgan “Ustoz-shogird” 
anʼanasi, tumandagi 18-umumtaʼlim maktabida 
“Maktab — ota- ona — mahalla” hamkorligida 
maʼnaviyatga doir qilinayotgan ishlar, 48-davlat 
maktabgacha taʼlim tashkilotida “Tarbiyada 
oʻzbek milliy oʻyin va ertaklarining taʼsiri” 
mavzusida mahalla maʼrifat targʻibotchilari 
tomonidan amalga oshirilayotgan ishlardan 
quvondik. Demak, uddalasa boʻlar ekan, maʼrifat 
targʻibotchilarini bugungi globallashayotgan 
zamonda har qanday jarayonlarga munosabat 
doirasida siyosiy-huquqiy, maʼnaviy bilimlari 
oshirilishi chin maʼnoda mahallaning taraqqiyot 
beshigi, deb atashga yarashadi. 

Mahalla vatan ichra kichik vatan! Bu yer har 
kim oʻz urf-odatlari, milliy qadriyatlari va diniy 
eʼtiqodi doirasida yashaydigan makon. Umumiy 
manfaat esa bitta — xonadonlar tinchligi, 
oʻzaro jamoaviylik, ahillik! Mushtarak va ulugʻ 
maqsad esa yagona: shu vatanni asrab-avaylash! 
Dunyoda maʼnaviy-axloqiy qashshoqlik avj olib 
borayotganini kuzatar ekanmiz, bizni qadim 
tarixiy asliyatimiz ildizlari boʻlgan mahalla 
tizimi ana shunday xurujlardan asrashiga 
ishonamiz. Chunki insonning maʼnaviy 
sogʻlom, fikrati toza boʻlib yetishishiga xizmat 
qiladigan asosiy tayanch kuch — mahalla. 
Yoshlarni gʻoyaviy buzgʻunchilikka undaydigan 
kuchlar boʻy koʻrsatayotgan bir paytda maʼrifat 
targʻibotchilarining maʼnaviyat maydoniga 
kelishi ham maʼnaviy qudrat, daxldorlik va 
masʼuliyat mahsulidir.

Bugun maktabni amal-taqal 
bitirganlar ham hujjatini oliy 
taʼlim muassasasiga topshirib, 
oʻqishga kirmoqchi boʻlyapti. 
Oʻtgan yili abituriyentlarning 
50 foizidan ortigʻining bilimi 
oʻrtacha 56 balldan past boʻlgani 
mamlakatimiz taʼlimi uchun ancha 
malomatli boʻlganiga guvohmiz.

ishlarimni kimlargadir yozdiraman. Bir 
amallab, ikkinchi kursni ham tugatib oldim. 
Institutni bitirib, qayerda ishlarkanman, deb 
oʻylab qolaman. Axir bu sohaga, umuman, 
qiziqishim yoʻq. Boʻsh paytimda ustozimning 
oldiga borib, yumshoq mebel yasayman...

— Oʻzim guvohi boʻlgan bir holatni aytay: 
ikki qadrdonimning nabiralari tibbiyot ins-
titutiga hujjat topshirdi. Biri sohaga qiziqqani 
uchun ikki yil repetitorga qatnagan bilimdon 
yigitligidan xabarim bor. Maktabda oʻrtacha 
oʻqigan oʻrtogʻi esa doʻstiga qiziqib, oʻzini 
sinash uchun abituriyent boʻldi, — deydi 
ziyoli qadrdonimiz Rustam hoji ota. — Natija 
nima boʻldi, deb oʻylaysiz? Birinchi yigit 189 
ball toʻplab, grantga kirishiga bor-yoʻgʻi ikki 
ball yetmay qolibdi. Kontrakt puli toʻlash 
imkoniyati boʻlmagani uchun oʻqishdan voz 
kechdi. Ota- onasi “Bir amallab toʻlaymiz, 
oʻqiyverasiz”, desa, koʻnmabdi. “Sizlarni 
qiynab qoʻyaman, axir oʻgʻil bolaman, kelasi 
yili yana xuddi shu institutga topshiraman, 
albatta, byudjetda oʻqib, shifokor boʻlaman, 
mana koʻrasizlar”, debdi ota-onasiga. Bobosi 
“Nabiram repetitorga qatnagandan koʻra, biror 
hunarmandga shogird tushganida bu qadar 
tushkunlikka tushmasdi, hunarini qilaverardi-
da”, deydi afsuslanib. Yigitning oʻrtogʻi 61 ball 
toʻplagan ekan. Eshitishimcha, ota-onasi katta 
miqdorda pul toʻlab, super kontraktga oʻqishga 
kirgizibdi. Qonni koʻrsa choʻchiydigan, sinov 
uchun hujjat topshirgan yigit hozir oliygohda 

oʻqiyapti. Menga bir oʻy tinchlik bermayapti: 
sohaga, umuman, qiziqmagan shu yigitdan 
kelajakda qanday shifokor chiqadi? Inson 
salomatligini unga ishonib topshirib boʻladimi? 
Baʼzi sohalarda ham noʻnoq mutaxassislar 
koʻpayib ketayotganini koʻrib-koʻrmaslikka 
olsak, loqaydligimiz jamiyatga qimmatga 
tushmaydimi?..

Oʻqishga kirishdagi korrupsion holatlar, 
toʻlovning super kontrakt usuli, nazarimda, 
oliy taʼlimda sifat darajasini bir necha oʻn 
yillarga orqaga surdi. Rivojlangan davlatlarda 

oliy taʼlim muassasasiga oʻqishga kirish oson, 
ammo uni bitirib, mutaxassis boʻlib chiqish 
qiyin. Bizda esa buning aksi, bu dargohlarga 
kirib olsa boʻldi, amallab bitiradi.

Shu oʻrinda oʻzim yaqindan bilgan bir 
talabaning fikrini keltirsam: “Bizda shunday 
talabalar bor, oʻqishda juda kam koʻrinadi, 
baʼzisi koʻrinmaydi ham, lekin sessiya paytida 
paydo boʻladi va aynan shularning bahosi 
“besh”! 

Bunday holatlarni nuroniy mushtariymiz 
aytganiday, koʻrib-koʻrmaslikka, bilib-

bilmaslikka olib yurishdan kimga foydayu 
kimga zarar, degan savol tinchlik bermaydi 
odamga. Nima uchun holat boʻyicha tegishli 
mutaxassislar bong urmayapti? Bugun oliy 
taʼlim dargohlarida berilgan imkoniyat 
darajasida bilim olishga, yaxshi mutaxassis 
boʻlishga intilayotgan yoshlar bor, ammo 
ulardan koʻra noʻnoqlari koʻp, desam mubolagʻa 
emas.

Misolni oʻz sohamizdan keltirsam. 
Oʻzbekiston Milliy universitetida 3-bosqichni 
bitirgan, amaliyot oʻtashga kelgan yigitga bir 
ilgʻor fermer xoʻjaligidan lavha yozib kelishni 
maslahat berdim. Yigit oʻzini oʻngʻaysiz sezdi 
va “Ochigʻini aytaman, ustoz, lavha nima 
ekanini bilmayman”, desa boʻladimi?! “Janrlar 
haqida oʻqigansiz-ku!”, desam, “Darslarga 
kam qatnardim-da”, deydi. Xulosa chiqarish 
oʻzingizdan.

Yana bir misol: jurnalistika yoʻnalishida 
sirtdan taʼlim olayotgan jamoatchi 
muxbirimizning aytishicha, guruhdagi 26 
talabaning atigi uch nafari ommaviy axborot 
vositalarida ishlarkan. Bizning davrimizda 
sohada faoliyat yuritmayotganlar oʻqishga 
qabul qilinmagan. Endi oʻylab koʻring: 
tizimda ishlamasa, yuk koʻtaruvchi, sotuvchi, 
tikuvchi, quruvchi boʻlib ishlasa, ularga 
“jurnalist” degan mutaxassislik nimaga 

kerak, diplom uchunmi?! Bunday soxtakorlik 
jamiyat taraqqiyotiga tushov boʻlmaydi, deb 
kim ayta oladi?

Taʼlim sifati pastligi, nazoratning 
yuzakiligi, kontrakt, super kontrakt toʻlovi 
miqdorini tinimsiz oshirish, tobora ildiz otib 
borayotgan korrupsion holatlar barcha jabhaga 
noʻnoq, uquvsiz mutaxassislarni yetishtirib 
berayotgani ikki karra ikki — toʻrtdek ayon 
haqiqat. Buni oliy taʼlim mutasaddilari, barcha 
toifadagi oʻqituvchilar ham juda yaxshi biladi. 
Ammo jamiyatning eng peshqadami boʻlgan 
bu ziyolilar qatlami jim. Boisi — moddiy 
manfaatdorlik!

Aytmoqchimanki, oliy taʼlimda chuqur 
islohotlar oʻtkazish vaqti allaqachon keldi. 
Kimlarningdir kissasiga foydayu jamiyatning 
ertasiga zarba berayotgan super kontrakt 
usulidan voz kechilmas, sessiyani “yopish”dan 
tortib, to diplom himoyasigacha boʻlgan 
davrlardagi taʼmagirlikka chek qoʻ yilmas, xuddi 
rivojlangan davlatlardagidek chin maʼnodagi 
mutaxassislarni yetishtirish uchun oʻqiyotgan 
talabalarning bilim darajasi puliga emas, 
bilimiga qarab gʻalvirdan oʻtkazilmas ekan, 
bugungi jimjitlik yaqin kelajakda jamiyatga 
juda qimmatga tushadi. Bu, menimcha, davlat, 
jamiyat ahamiyatiga daxldor eng dolzarb va 
kechiktirib boʻlmaydigan ishdir.

Mahalla vatan ichra kichik vatan! Bu yer har kim oʻz urf-
odatlari, milliy qadriyatlari va diniy eʼtiqodi doirasida 
yashaydigan makon. Umumiy manfaat esa bitta — xonadonlar 
tinchligi, oʻzaro jamoaviylik, ahillik!

“

KiSSaGa Foyda, 
BIROQ JAMIYATGA ZARAR

Xadichaxon KARIMOVA,
Oʻzbekiston Jurnalistlar
uyushmasi aʼzosi

Maxfuza YOʻLDOSHEVA,
siyosiy fanlar boʻyicha falsafa 
doktori, “Maʼrifat” targʻibotchilar 
jamiyati aʼzosi

Mahalla targʻibot joyimiz, xonadonlar — asosiy ishimiz, 
har bir farzand kelajagi — maqsadimizdir!

Yaponiya dunyoning eng rivojlangan yetti davlati qatoridan mustahkam oʻrin olgan. U aholisi dunyoda oʻrtacha 
IQ darajasi boʻyicha 1-oʻrinda turuvchi, milliy oʻzligini saqlab, farovonlikning eng yuksak natijalariga erishgan 

mamlakat. Hududda tabiiy resurslar yoʻq hisobi. Ikkinchi jahon urushidan keyin kultepa ustida qolgan mamlakat 
15 yil ichida uni magʻlub qilgan davlatlarga yetib oldi. Soʻng haqiqiy iqtisodiy moʻjiza yaratdi. 

Dunyoda 60 yildan beri “Made in Japan” tamgʻasi brend hisoblanadi.

Taassurot 

Yaponiya va Oʻzbekiston oʻrtasidagi 
aloqalar ikki ming yildan ziyod tarixga 
ega. Bu davr mobaynida Sharq va gʻarb 
mamlakatlarini oʻzaro bogʻlagan va Markaziy 
Osiyo hududidan oʻtgan Buyuk ipak yoʻli 
orqali sivilizatsiyalar oʻrtasida iqtisodiy 
aloqalar, madaniyatlar va umuminsoniy 
qadriyatlar almashuvi roʻy bergan.

Oʻzbekiston va Yaponiya oʻrtasida dip-
lomatik munosabatlar oʻrnatilganiga 32 
yildan oshdi. Davlatimiz rahbarining 
kunchiqar yurtga soʻnggi tashrifi chogʻida 
boʻlib oʻtgan muzokaralar natijasi boʻyicha 
ikki mamlakat oʻrtasida strategik sherik lik 
munosabatlarini yanada chuqurlashtirish va 
kengaytirish toʻgʻrisida Qoʻshma bayonot 
qabul qilinib, siyosiy, savdo-iqtisodiy, 
investitsiyaviy, bojxona, turizm, ilmiy-
texnik va boshqa sohalardagi hamkorlikning 
shartnoma-huquqiy asosini mustahkamlashga 
qaratilgan qator hujjatlar imzolangan edi.

Zamonaviy dunyoda inson kapitali, 
intellektual salohiyat, innovatsion gʻoyalar, 
yuqori texnologiyalarga intilish jadal va 
barqaror taraqqiyotning fundamental asosini 
tashkil etishi oʻzbek va yapon xalqlari 
oʻrtasidagi aloqalarni yangi bosqichga olib 
chiqmoqda.

gapni bejiz ikki xalqning azaliy va rivojlanib 
borayotgan zamonaviy munosabatlaridan 
boshlamadik. Oʻtgan oyning soʻnggi 
haftasida Respublika Maʼnaviyat va maʼrifat 
markazi mutasaddilaridan iborat delegatsiya 
Yaponiyada boʻlib, ushbu mamlakatda axloqiy 
tarbiya, taʼlim sohalarida amalga oshirilayotgan 
islohotlar bilan tanishib qaytdi. Shuningdek, 
mezbonlarga yurtimizda bu yoʻnalishda olib 
borilayotgan tizimli saʼy-harakatlar, Yangi 
Oʻzbekiston strategiya si va uning yurtimiz 
yoshlari hayo tida tutgan oʻrni haqida maʼlumot 
berilib, qator taqdimotlar oʻtkazildi.

Maʼnaviy tafakkurni 
yuksaltirish birlamchi masala

Zohid TOʻRAQULOV, 
Respublika Maʼnaviyat va maʼrifat 

markazi rahbari oʻrinbosari: 

— Safardan maqsad yapon tajribasi 
misolida oʻzbek maʼnaviyatidan yangi, 
kuchli, farovon Oʻzbekiston barpo etish 
jarayonini tezlashtirishda foydalanish 
metodlarini, tarbiya, maʼnaviyat orqali xalqni 
birlashtirib, kuchli iqtisodiyotni yaratishni 
oʻrganish va oʻz tajribalarimizni ular bilan 
oʻrtoqlashish edi. 

Biz Tokio shahridagi muzeylar faoliyati 
bilan tanishib, ularning axloqiy tarbiyadagi 
oʻrni qanday ekani haqida ham oʻrganish-
lar olib bordik. Taʼlim, madaniyat, sport, fan 
va texnologiyalar vazirligi vakillari, Taʼlim 
tadqiqotlari milliy instituti hamda Maktabgacha 
taʼlim tadqiqotlari markazi rahbariyati bilan 
uchrashuvlar oʻtkazilib, ularning axloqiy 
tarbiya masalasidagi tajribalari oʻrganildi va bir 
qancha kelishuvlarga erishildi.

Yaponiya davlati misolida ham bugun 
mamlakat taraqqiyotining negizida maʼnaviy 
tafakkurni yuksaltirish birlamchi masalaga 
aylangani, globallashuv jarayonida odob-
axloq dasturlari boʻyicha oʻz milliyligini 
saqlab qolayotgan xalqlar yetakchi ekanini 
koʻrish mumkin. 

IQ darajasi boʻyicha 1-oʻrin

Yaponiya dunyoning eng rivojlangan yetti 
davlati qatoridan mustahkam oʻrin olgan. U 
aholisi dunyoda oʻrtacha IQ darajasi boʻyicha 
1-oʻrinda turuvchi, milliy oʻzligini saqlab, 
farovonlikning eng yuksak natijalariga 
erishgan mamlakat. Hududda tabiiy resurslar 
yoʻq hisobi. Ikkinchi jahon urushidan 
keyin kultepa ustida qolgan mamlakat 15 
yil ichida uni magʻlub qilgan davlatlarga 
yetib oldi. Soʻng haqiqiy iqtisodiy moʻjiza 
yaratdi. Dunyoda 60 yildan beri “Made in 
Japan” tamgʻasi brend hisoblanadi. Buning 
siri sanoat, metallurgiya, kemasozlik, 
avtomobilsozlik, elektronika, butun dunyodan 
patent va aqliy mahsulotlarni oʻrganish, sotib 
olish, talab katta bozorlar uchun mahsulot 
ishlab chiqarish, uzoqni koʻzlab ish tutish, 
deyishadi. Dastlab rivojlangan davlatlardan 
oʻrgangan Yaponiya tezda oʻz milliy 
texnologiyalarini yaratishga oʻtdi. Lekin bu 
haqda gap ketganida hamma “inson omili”ga 
alohida toʻxtaladi.

“Inson omili” 
moʻjizalar yaratadi

Muhammadjon QURONOV, 
Respub lika Maʼnaviyat va maʼrifat 

markazi huzuridagi Ijtimoiy-maʼnaviy 
tadqiqotlar instituti direktori oʻrinbosari:

— Inson omili nima? geri Bekker — 
amerikalik iqtisodchi, inson kapitali boʻyicha 
tadqiqotlari uchun Nobel mukofotini olgan. 
U inson kapitali tushunchasiga shunday taʼrif 
beradi: “Agar texnologiyalar iqtisodiyotning 

motori boʻlsa, inson kapitali — uning 
yoqilgʻisi. Har bir odamning, davlatlarning 
iqtisodiy muvaffaqiyatlari zamonamiz 
kapitalining ana shu yangi shakliga bogʻliq”.

Yoshlarni maʼnaviyat va maʼrifat orqali 
tarbiyalash — yangi Oʻzbekistonda inson 
kapitalini yaratishning ustuvor yoʻnalishi. 
Shu sababli dunyoning qaysi nuqtasida 
bizga foydali metod, texnologiya boʻlsa, 
uni keltirib, milliy manfaatlarimizga xizmat 

yuksalish modifikatsiya qilinishi juda 
muhim. Bunga erishilsa, kuchli maʼnaviyat 
10 qadam oldinga oʻtib, “Oʻzbekiston 
— 2030” strategiyasida belgilangan 100 
maqsadga tez va soz yetishimizga xizmat 
qiladi. Chunki kuchli maʼnaviyat kuchli 
iqtisodiyot bilan gʻoyaviy birlashadi.

Qarang, mamlakat maktabgacha va 
maktab taʼlimi tashkilotlarida yapon 
bolalariga jasoratni shakllantirish, koʻproq 
koʻrgan-bilganlarini soʻzlab berish, allomalar 
hayotidagi ibratli voqealarni hikoya qilish 
kabi jihatlar oʻrgatilar ekan. Bogʻchada 
bolaga taʼlim berilmaydi, faqat tarbiyaga 
eʼtibor qaratiladi, bolani kichik yoshda oʻqish 
bilan bogʻliq yuklamalar bilan qiynashmaydi. 
Bolada oʻzlikni anglash kabi fazilatlar, jasorat 
va iroda, ijodkorlik xislatlari rivojlanishiga 
alohida ahamiyat qaratiladi. Shuning uchun 
ham hozir Yaponiya yoshlar oʻrtasida 
jinoyatchilik eng kam, insonlar hayoti 
farovon boʻlgan dunyodagi yetakchi davlat.

Bir necha universitet, jamgʻarma, 
maktablarda boʻldik. Bizni nafaqat 
bugungi kun, balki “Yapon moʻjizasi”ning 
maʼnaviy tarixi koʻproq qiziqtirdi. Bizga 
30 ga yaqin noyob ilmiy-nazariy, metodik 
manbalarni tavsiya qilishdi. Ushbu 
kitoblar Yaponiyaning 1945-2024-yillarda 
yoshlar tarbiyasi boʻyicha olib borgan 
siyosatini ilmiy oʻrganish imkonini beradi. 

Bu ilmiy manbalarning koʻpchiligini 
internetdan topib boʻlmaydi. Ular yuksak 
rivojlangan Yaponiyaning milliy-axloqiy 
poydevori haqida hikoya qiladi. Kitoblarni 
oʻzbek tiliga oʻgirish va chop qilish, ular 
asosida oʻquv, maʼrifiy infoteynment, 
podkastlar qilish, munozara, bahs va 
mediamahsulotlar tayyorlash mumkin. 
Bu pedagoglar, maʼnaviyat va maʼrifat 
xodimlari, ziyolilar, xalqimiz tafakkurini 
“Oʻzbekiston — 2030” strategiyamiz 
atrofida birlashtirishga, safarbar boʻlishga 
ragʻbatlantiradi. 

“Tarbiya-taʼlim” ramzi

Muhammadjon QURONOV, 
Respub lika Maʼnaviyat va maʼrifat 

markazi huzuridagi Ijtimoiy- maʼnaviy 
tadqiqotlar instituti direktori oʻrinbosari:

— “Yapon axloqiy tarbiya metodi” 4 
qismdan iborat ekan. Bular “Oʻzlikni anglash”, 
“Boshqa odamlar bilan munosabatlar”, 
“Jamoa va jamiyat bilan munosabatlar” va 
“Hayot mazmuni, tabiat va oliy qadriyatlarga 
munosabat”. Ularning har biri yana bir nechta 
yoʻnalishlarga boʻlinadi. 

Yapon pedagoglari “taʼlim-tarbiya” 
emas, “tarbiya-taʼlim” prinsipi asosida ishlar 
ekan. Buning boisini tushuntirishdi va esdalik 
boʻlsin deb bizga “tarbiya-taʼlim” ramzi 
boʻlmish yapon  yelpigʻichini sovgʻa qilishdi. 
Yapon pedagoglari fanlarni yelpigʻichning 
burma qatlamlariga qiyoslaydi. Yaʼni ularni 
tarbiya birlashtirib turadi. Agar tarbiya 
boʻlmasa, ular sochilib ketadi. Shuning 
uchun bolalar bogʻchasi, maktab, avvalo, 
tarbiya bilan shugʻullanishi kerak, ana 
shunda bolalarga “Yaxshi oʻqi”, “Kitob oʻqi”, 
de yishga hojat qolmaydi, chunki yaxshi 
tarbiyalangan bola yomon oʻqishdan uyaladi, 
or qiladi deb hisoblashar ekan. 

Biz “Bu yelpigʻichda fanlarni, taʼlimni 
koʻrdik. Tarbiyaning oʻrni qani?” deb 
soʻradik. Ular yelpigʻichning markazini, 
barcha burama(fanlar)ni birlashtirib turgan 
mixni koʻrsatdi: “Barcha fanlar tarbiyaga 
borib ulanadi. Demak, har bir fan 22 fazilatni 
tarbiyalash maqsadi atrofida birlashadi, 
xizmat qiladi”. Ana sizga yondashuv.

Nafaqat Yaponiya, balki barcha “Sharq 
yoʻlbarslari” oʻz taraqqiyoti avvalida 
iqtisodiy innovatsiyalar bilan bir qatorda 
dunyodagi eng zoʻr taʼlim-tarbiya, maʼrifat 
texnologiyalarini olib kelish va modifikatsiya 
qilish orqali yuksalgan. Oʻzbekiston taraqqiy 
etishning ana shu sinalgan yoʻlidan shijoat 
bilan bormoqda. Bunday global konvergent 
yondashuv (“oʻzbek maʼnaviyati + yuksak 
texnologiyalar = oʻzbek moʻjizasi”) 

maqsadimiz sari dadil qadamlarni 
taʼminlaydi. 

Tajriba milliy taraqqiyotga 
xizmat qiladi

Ishonamizki, oʻrganilgan noyob tajriba, 
toʻplangan metodika va texnologiyalar 
Oʻzbekiston taraqqiyotiga xizmat qiladi. 
Suhbatdoshlarimiz taʼkidlaganidek, 
maqsad yapon tajribasini koʻchirib olish 
emas. Maqsad yapon milliy tarbiyasi, qad-
riyatlaridan iqtisodiyotni yuksaltirish, 
“Yapon moʻjizasi”ni yaratishga safarbar 
qilishning metod va texnologiyalarini olib, 
oʻzbek milliy tarbiyasi va qadriyatlari asosida 
qoʻllashdir. 

Masalan, “avval tarbiya, keyin taʼlim” 
tamoyili bizda azaldan boʻlgan. Biroq shoʻro 
davrida unuttirilgan. Yaponlar bu tamoyildan 
sanʼat darajasida foydalanib, yuksak natijaga 
erishdi. Boshlangʻich sinflarda asosiy ish — 
tarbiya. Balki biz ham ushbu unutilgan milliy 
tarbiya tamoyilini tiklashimiz kerakdir. Fanlar 
boʻyicha dastur, darslik, metodik qoʻllanmalarni 
ishlab chiqishda “tarbiyalab bilim berish” 
qoidasini tatbiq qilish maqsadga muvofiq. 

Bunda ham tarbiyani zamonaviy tushunish, 
uning maqsad va vazifalari maksimal darajada 
hayot bilan bogʻlanishiga erishish kerak 
boʻladi. Aks holda, “tarbiya” deganda, nuqul 
nasihat yoki tadbir oʻtkazishni tushunish 
davom etaveradi. Ikkinchidan, “Biz maktab 
bitiruvchilarida qaysi fazilatlarni koʻrishni 

istaymiz?” degan savolga aniq raqamlarda 
belgilangan javobimiz boʻlishi kerak. Chunki 
dunyo da 2000 dan ortiq insoniy sifat bor. 
Ularning hammasini tarbiyalab boʻlmaydi. 

Shunday ekan, “Uzluksiz maʼnaviy tarbiya 
konsepsiyasi” asosida shaxs, oila, Vatan 
uchun eng zarur tayanch kompetensiyalarning 
aniq sonini belgilab, differensial yondashuv 
asosida, bogʻchaning birinchi kunidan to 
pasport olish kunigacha izchil rivojlantirish 
zarur. Ana shunda, 18 yoshga kirgan, 
qoʻlida pasporti bor oʻzbekis tonlik yigit-qiz 
tarbiyaning obyektidan tarbiyaning subyektiga 
aylanadi. Endi u oʻzini oʻzi tarbiyalash 
rejimiga kirishadi. 

Yaponlarda bunga 14 yoshdan oʻtiladi. 
Bizda hozircha 18 yosh belgilangani maʼqul 
koʻrinadi. Bu har bir maktab bitiruvchisi 
mustaqil hayotga eng kamida 85 foiz tayyorlik 
bilan kirib boradi, oʻz hayoti, ishi, kasbi, 
odamlar bilan munosabati, oila qurish, biznes 
va boshqa barcha masalalarda mustaqil, asosli 
qarorlar qabul qiladi, ota-onasining, kattalar, 
umuman, birovlarning yordamiga muhtoj 
boʻlmaydi, degani. 

Natijada ota-ona ham xotirjam yashaydi. 
Joni halak boʻlib, 19-21 yoshli bolasini yetaklab 
yurmaydi. Bolalaridan koʻng li toʻq — orom 
olib, keksalik gashtini suradi, sayohatlarga 
chiqadi. Bunga sabab bolasida milliy va xalqaro 
texnologiyalar asosida 18 yil izchil oʻlchab, 
baholab tarbiyalangan tayanch fazilatlar, 
kompetensiyalar boʻladi.

Nodir MAHMUDOV,
“Yangi Oʻzbekiston” muxbiri

Dunyoda oʻzbek xalqining 
anʼana, urf-odat, qadriyat 

va mentalitetiga hamohang 
turmush kechiruvchi xalqlar 

koʻp emas. Ana oʻsha 
kamsonli xalqlardan biri — 

yaponlar. Qiyosiy tahlil etilsa, 
oʻzbek va yapon xalqining 

milliy qadriyat va turmush 
tarzida juda koʻp umumiylik 

va oʻxshash jihatlari namoyon 
boʻladi. 

yelpig‘ichda 
AKS ETGAN HIKMAT
qildiryapmiz. Biz Yaponiya ning Ikkinchi 
jahon urushidan keyingi yuksalish tarixiga 
qarab, ular ham xuddi shu ishni qilgani, 
keyin oʻsha rivojlangan  davlatlardan oʻzib 
ketganini koʻrdik. 

Bir misol. Yaponiyada 1955-yildan 
boshlab tarbiya isloh qilingan. Bu esa bora-
bora “Yapon moʻjizasi”da “inson omili”ni 
yetakchi pozitsiyaga olib chiqqan. Ishchi-
xizmatchilar, tadbirkorlar safiga yangicha 
tarbiyalangan yoshlar qoʻshila borgan. 
Bizga Yaponiyada etni junjiktiradigan 
tarixiy bir manzarani aytib berishdi. Ikkinchi 
jahon urushidan keyin umummilliy gʻoya 
asosida mehnat, sadoqat, vatanga xizmat 
qilish fazilatlari trendga chiqadi. 10 soatlab 
ishlayotgan ishchilarga bir parcha non, piyozli 
shoʻrva berilar edi. Ochlikdan ularning sillasi 
qurib, oyoqda tura olmay qolgan. Ana shunda 
ishchilar shiftga arqon mahkamlab, qoʻltiqlari 
bilan arqonga osilib, ishni davom ettirgan 
ekan. Vaholanki, ular oʻn soat ishlagach 
ketishi mumkin boʻlgan. Mana shu misolda 
ulardagi kuchli maʼnaviyat, iroda vatanga 
sodiq xizmat shaklida namoyon boʻlgan. 

Soʻrab-surishtirib, buning sirini yapon 
hukumati tomonidan 1958-yilda ishlab 
chiqilgan tarbiyaviy yoʻriqnomadan topdik. 
Maktablarda oʻquvchi yoshlarga targʻibot 
orqali 22 ta tayanch fazilat oʻrgatilgani 
aniqlandi. Mana shuning natijasida qisqa 
muddatda misli koʻrilmagan taraqqiyot 
standarti — “yapon maʼnaviyati + gʻarb 
texnologiyalari = yapon moʻjizasi” yaratilgan. 

Qisqasi, yapon moʻjizasi 
Prezidentimizning “Kuchli iqtisodiyot + 
kuchli maʼnaviyat” degan daʼvati qanday 
natija berishini koʻrsatib turibdi. 

Bogʻchada fanlar 
oʻrgatilmaydi, eʼtibor 

faqat tarbiyaga

Begmat OcHILOV, 
Respublika  Maʼnaviyat va maʼrifat 

markazi boʻlim boshligʻi:

— Safar davomida har bir savolimizga 
ilmiy, fakt va raqamlarga asos langan, 
amaliy, metodik javoblarni olishga intildik. 
Zero, milliy tarbiya va gʻarb texnologiyasi 
uygʻunligi asosida yuksalgan sharqona 


